
Аннотация 

 

Сайдаҳмедов Комилхон Абдумахмудхоновичнинг “Кичик бизнес ва хусусий 

тадбиркорлик фаолиятини бошқаришда давлатнинг ўрни” (Тўрақўрғон тумани мисолида) 

мавзусида бажарилган битирув малакавий ишида  бозор муносабатлари ривожланаётган 

шароитда кичик бизнес ва хусусий тадбиркорлик корхоналар фаолиятини ривожлантириш 

ва бошқаришда давлатнинг ўрнини очиб бериш юзасидан  илмий-амалий таклиф ва 

тавсиялар ишлаб чиқилган. 

 Битирув малакавий ишнинг кириш қисмида мавзунинг долбзарблиги, тадқиқотнинг 

мақсад ва вазифалари, унинг амалий аҳамияти асослаб берилган. 

 Биринчи боб «Кичик бизнес ва хусусий тадбиркорлик фаолиятини бошқариш ва 

унда давлат ўрнини белгилашнинг назарий асослари» деб юритилган бўлиб, бунда 

мамлакат иқтисодиётида кичик бизнес ва хусусий тадбиркорликни ривожлантиришнинг 

аҳамияти, кичик бизнес ва хусусий тадбиркорликни давлат томонидан бозор муҳитига хос 

бошқарилиши, иқтисодиётни бошқариш ва тартибга солишда давлат ва бозор 

механизмининг мувофиқлиги тўғрисида мулоҳазалар юритилган. 

Иккинчи боб “Тўрақўрғон туманида кичик бизнес ва хусусий тадбиркорликнинг 

бошқарилиши ва ҳудуд миёсидаги аҳамияти” деб аталди. Бу бобда Тўрақўрғон туманида 

кичик бизнес хусусий тадбиркорликнинг бошқарилиши ва туман иқтисодиётидаги ўрни, 

Тўрақўрғон туманида кичик бизнес хусусий тадбиркорликнинг бошқарилиши ва туман 

иқтисодиётидаги ўрни, Тўрақўрғон туманида кичик бизнес ва хусусий тадбиркорликнинг 

ривожланиши, Тўрақўрғон туманида кичик бизнес ва хусусий тадбиркорликни 

бошқаришдаги ҳудудий муаммолар ва уларни бартараф этиш ўрганилиб улар таҳлил 

этилди. Таҳлил этиш орқали муаллифнинг фикр мулоҳазалари берилган. 

Учинчи боб “Давлат бошқарувида кичик бизнес ва хусусий тадбиркорликка шарт-

шароит яратишни янада кенгайтириш йўналишлари” деб номланган. Ушбу бобда 

модернизация шароитида кичик бизнес тадбиркорликнинг ривожланиши ва давлат 

томонидан қўллаб қувватланиши, кичик бизнес ва хусусий тадбиркорликни 

ривожлантиришнинг асосий йўналишлари, кичик бизнес ва хусусий тадбиркорлик 

фаолиятини бошқаришда давлатнинг бош ислоҳотчилигини таъминлаш тўғрисида 

мулоҳазалар келтирилган. 

Битирув малакавий ишнинг хулоса қисмида умумий натижалар асосида таклифлар 

ишлаб чиқилган. 

Кириш 

 

 Тадқиқот мавзусининг долзарблиги. Тўрақўрғон туманида иқтисодий 

ислохотларни янада эркинлаштириш ва чуқурлаштириш жараёнида кичик ва хусусий 

бизнесни ривожлантириш муҳим аҳамият касб этади. Иқтисодиётнинг мазкур соҳасида 

эришилаётган ижодий ўзгаришлар, туманда уни жадал ривожлантириш имкониятлари 

кенг эканлигидан далолат беради. 

Юртимизда давлат мустақиллиги қўлга киритилган биринчи куниданоқ кичик ва 

хусусий бизнесни ривожлантиришга катта аҳамият берилди. Унинг ривожини таъминлаш 

учун республикада иқтисодий-ҳуқуқий шарт-шароитлар яратилди, қатор 

рағбатлантирувчи иқтисодий дастак ва механизмлар ҳаётга татбиқ қилинди, кичик ва 

хусусий  корхоналарни қўллаб-қувватловчи қатор тузилмалар шакллантирилди.  

Натижада бугунги кунда кичик ва хусусий бизнеснинг Республика ялпи ички 

маҳсулотидаги улуши 56 фоиздан ортди.  

“Шу борада ишбилармонлик муҳитини яхшилаш ҳамда кичик бизнес ва хусусий 

тадбиркорлик ривожи учун янада қулай шароитлар яратишга қаратилган чора-

тадбирларни ҳар томонлама қўллаб-қувватлаш зарурлигини барчамиз албатта яхши 

тушунамиз”
1
.  

 Шу боисдан ҳам, республика ҳукумати хусусий тадбиркорлик секторини 

ривожлантириш йўлида, уларнинг ташаббусини рағбатлантириш учун барча зарур шарт 

шароитлар яратиб бермоқда. Бу ташаббус ҳукумат томонидан қўллаб-қувватланаётгани 

учун ҳам, мамлакатимизда кичик ва хусусий бизнес кун сайин янги босқичларга 

кўтарилмоқда. 

Кичик бизнес ва хусусий тадбиркорликнинг ривожланиш даражасининг таҳлили 

шуни кўрсатадики, мазкур соҳада ҳам бутун мамлакат бўйича, ҳам худудлар бўйича 

ижобий натижаларга эришилмоқда. Жумладан, Тўрақўрғон туманида ҳам кичик бизнес ва 

хусусий тадбиркорликнинг ривожланиш даражалари юқоридир. Шу билан бирга, кичик 

бизнес ва хусусий тадбиркорликни ривожланишида ҳам тармоқларга алоқадор, ҳам 

худудий диспропорция билан боғлиқ бир қатор муаммолар сақланиб қолмоқда. Мазкур 

секторнинг тармоқ таркибида фаолият юритаётган субъектлар сони бўйича қишлоқ 

хўжалиги ҳамда чакана савдо муҳим ўрин тутмоқда. Саноат, қурилиш, транспорт 

соҳаларида кичик бизнес субъектларининг ривожланиши етарли эмас. Шунинг учун ҳам 

иқтисодиётнинг муҳим тармоғи бўлган қурилиш соҳасида кичик корхоналарни 

ривожланишини таъминлашга қаратилган комплекс чора-тадбирларни ишлаб чиқиш талаб 

қилинади. Асосий муаммолардан бири кичик бизнес ва хусусий тадбиркорлик фаолиятини 

чуқур таҳлил қилган ҳолда мавжуд  имкониятларни ишга тушириш, улар фаолиятини 

тартибга солиш муаммолари юзасидан илмий асосланган  таклиф ва тавсияларни асослаш 

муҳим вазифалардан бири ҳисобланади. Шунинг учун ҳам юқорида кўрсатилган 

вазифаларни маълум даражада ҳал қилишга йўналтирилган магистрлик 

диссертациясининг мавзуси ўзининг долзарблиги билан аҳамиятлидир. 

 Муаммонинг ўрганилганлик даражаси. Жаҳон амалиётида кичик бизнес ва 

хусусий тадбиркорликни ривожлантириш ва бошқаришга, унинг муаммоларига катта 

аҳамият берилган. Бу секторни ривожлантиришга доир қатор илмий манбалар яратилган 

ва муаммолари ўрганилган. Бу муаммони ўрганишга Л.Аллен, Р. Акофф, С.Л.Брю, 

Ж.Веттон, Э.Ж. Долан, П. Друкер, Д. Линдсей, К.Р. Макконелл, К.Ховард ва бошқалар 

катта ҳисса қўшганлар. 

                                                           

1
 Каримов И.А. Каримов И.А. 2015 йилда иқтисодиётимизда туб таркибий ўзгаришларни амалга 

ошириш, модернизация ва диверсификация жараёнларини изчил давом эттириш ҳисобидан хусусий мулк ва 

хусусий тадбиркорликка кенг йўл очиб бериш – устувор вазифамиздир. –Т.: Ўзбекистон, -72 бет. Ўзбек ва 

рус тилларида. 7 бет. 

 Ушбу масалалар  МДҲ мамлакатлари иқтисодчи олимлари асарларида ҳам кенг таҳлил 

қилинган, жумладан Л.И.Абалкин, А.О.Блинов, Э.П.Горбунов, Б.Р.Ичитовкин, Н.П.Лшиналар 

тадқиқотларини ажратиб кўрсатиш лозим. Ўзбекистонда кичик ва хусусий бизнесни 

ривожлантиришнинг назарий ва амалий муаммолари Ё.Абдуллаев, С.Э.Вохидова, Б.А.Эркаев, 

Н.М.Махмудов, М. Шарифхўжаев, В.М.Шепелев, М.Л.Турсунхўжаев, О.Х.Хикматов, Т.Эргашев, 

С.Ғуломов каби олимларимиз кичик ва хусусий бизнесни ривожлантириш ва бошқаришнинг 

назарий ва услубий томонларини ёритишда ўз хиссаларини қўшишган. 

 Шу билан бирга кичик бизнес ва хусусий тадбиркорлик фаолиятини ривожланишини 

бошқаришнинг баъзи масалалари бўйича ҳали ҳал этилмаган муаммолар  мавжуд ҳамда иқтисодий 

ислоҳотлар чуқурлашиб бориши билан янги назарий ва амалий муаммолар вужудга келади. 

Ўрганилаётган муаммонинг мураккаблиги ва ҳали ҳал этилмаган муаммолар мавжудлиги битирув 

малакавий иш мавзусини танлаш, мақсад ва вазифаларни белгилашга сабаб бўлди.  

Тадқиқотнинг мақсади бозор муносабатлари ривожланаётган шароитда кичик бизнес ва 

хусусий тадбиркорлик корхоналар фаолиятини ривожлантириш ва бошқаришда давлатнинг 

ўрнини очиб бериш юзасидан  илмий-амалий таклиф ва тавсиялар ишлаб чиқишдир. 

Мазкур мақсаддан келиб чиққан ҳолда битирув малакавий ишда куйидаги вазифалар 

белгиланди ва ҳал қилинди: 

 мамлакат иқтисодиётида кичик бизнес ва хусусий тадбиркорликни ривожлантиришнинг 

аҳамиятини назарий жиҳатдан асослаш; 

 кичик бизнес ва хусусий тадбиркорликни давлат томонидан бозор муҳитига хос 

бошқарилишини ифода этиш; 

 иқтисодиётни бошқариш ва тартибга солишда давлат ва бозор механизмининг 

мувофиқлиги тўғрисида мулоҳазалар юритиш; 

 Тўрақўрғон туманида кичик бизнес хусусий тадбиркорликнинг бошқарилиши ва туман 

иқтисодиётидаги ўрнини таҳлил этиш;   

 Тўрақўрғон туманида кичик бизнес ва хусусий тадбиркорликнинг ривожланишини 

тадқиқ этиш;   

 Тўрақўрғон туманида кичик бизнес ва хусусий тадбиркорликни бошқаришдаги ҳудудий 

муаммоларни аниқлаш ва ўрганиш;  

 модернизация шароитида кичик бизнес тадбиркорликнинг ривожланиши ва давлат 

томонидан қўллаб қувватланиши тўғрисида фикрлар бериш; 

 кичик бизнес ва хусусий тадбиркорликни ривожлантиришнинг асосий йўналишларини 

ишлаб чиқиш; 

 кичик бизнес ва хусусий тадбиркорлик фаолиятини бошқаришда давлатнинг бош 

ислоҳотчилигини таъминлаш бўйича ишланмалар яратиш. 

Тадқиқот ишининг объекти сифатида Тўрақўрғон туманида кичик бизнес ва хусусий 

тадбиркорлик корхоналарининг амалдаги тизими белгиланган. 

 Тадқиқот предмети сифатида Тўрақўрғон туманида кичик ва хусусий бизнес 

корхоналарини бошқаришда давлатнинг ўрнини белгилайдиган муносабатлар мажмуи танланди. 

 Тадқиқот ишининг услубий ва назарий асосини Ўзбекистон Республикаси Президенти 

И.А.Каримовнинг кичик бизнес ва хусусий тадбиркорликни ривожланиши  ва бошқарилиши 

бўйича асарлари, хорижий ҳамда маҳаллий олимларнинг илмий ишлари, Ўзбекистон 

Республикасининг кичик бизнес ва хусусий тадбиркорлик фаолиятини бошқаришга қаратилган 

қонунлари ҳамда меъёрий ҳужжатлари ташкил этади.  

 Тадқиқотлар жараёнида Ўзбекистон Республикаси  Иқтисодиёт вазирлиги, Тўрақўрғон 

тумани ҳокимлиги иқтисодиёт бошқармаси, туман статистика бошқармаси, туман савдо-саноат 

палатаси, кичик бизнес ва хусусий тадбиркорлик корхоналари ҳисоботлари ҳамда таҳлиллар 

натижаларидан фойдаланилди. 

 Битирув малакавий ишни бажариш орқали қуйидаги янгиликларга эришилди: 

 мамлакат иқтисодиётида кичик бизнес ва хусусий тадбиркорликни ривожлантиришнинг 

аҳамияти назарий жиҳатдан асослаб берилди; 

 кичик бизнес ва хусусий тадбиркорликни давлат томонидан бозор муҳитига хос 

бошқарилиши ўз ифодасини топди; 

 иқтисодиётни бошқариш ва тартибга солишда давлат ва бозор механизмининг 

мувофиқлиги тўғрисида мулоҳазалар юритилди; 

 Тўрақўрғон туманида кичик бизнес хусусий тадбиркорликнинг бошқарилиши ва туман 

иқтисодиётидаги ўрни таҳлил этилди;   

 Тўрақўрғон туманида кичик бизнес ва хусусий тадбиркорликнинг ривожланиши 

тадқиқот асосида ўрганилди;   

 Тўрақўрғон туманида кичик бизнес ва хусусий тадбиркорликни бошқаришдаги ҳудудий 

муаммолар аниқланди ва белгиланди;  

 модернизация шароитида кичик бизнес тадбиркорликнинг ривожланиши ва давлат 

томонидан қўллаб қувватланиши тўғрисида фикрлар берилди; 

 кичик бизнес ва хусусий тадбиркорликни ривожлантиришнинг асосий йўналишлари 

ишлаб чиқилди; 

 кичик бизнес ва хусусий тадбиркорлик фаолиятини бошқаришда давлатнинг бош 

ислоҳотчилигини таъминлаш бўйича ишланмалар яратилди. 

 Тадқиқотнинг амалий аҳамияти шундан иборатки, битирув малакавий ишда кичик 

бизнес ва хусусий тадбиркорлик фаолиятини ривожлантириш ва бошқаришда давлатнинг ўрнини 

белгилаш юзасидан ишлаб чиқилган концептуал ёндашувдан Тўрақўрғон тумани иқтисодиётининг 

бизнес сектор сохасида кичик ва хусусий корхоналарни истиқболда ривожлантириш режаларини 

асослашда, ишда асосланган таклифлардан кичик ва хусусий бизнесни ривожланишига 

кўмаклашувчи савдо-саноат палатаси ҳамда вилоят ҳокимлигининг мазкур масалага оид дастурий 

ҳужжат ва амалий чора-тадбирларини ишлаб чиқишда фойдаланиш мумкин. 

 Ишнинг кириш қисмида мавзунинг долбзарблиги асосланган, тадқиқотнинг мақсад ва 

вазифалари шакллантирилган, битирув малакавий ишнинг илмий янгилиги кўрсатилган ҳамда 

ишнинг амалий аҳамияти асослаб берилган. 

Биринчи боб “Кичик бизнес ва хусусий тадбиркорлик фаолиятини бошқариш ва унда 

давлат ўрнини белгилашнинг назарий асослари” деб аталди. Бунда мамлакат иқтисодиётида 

кичик бизнес ва хусусий тадбиркорликни ривожлантиришнинг аҳамияти назарий жиҳатдан 

асослаб берилди. Кичик бизнес ва хусусий тадбиркорликни давлат томонидан бозор муҳитига хос 

бошқарилиши, қолаверса, иқтисодиётни бошқариш ва тартибга солишда давлат ва бозор 

механизмининг мувофиқлиги бўйича мулоҳазалар юритилди. 

Иккинчи боб “Тўрақўрғон туманида кичик бизнес ва хусусий тадбиркорликнинг 

бошқарилиши ва ҳудуд миёсидаги аҳамияти” деб юритилди. Бу бобда Тўрақўрғон туманида 

кичик бизнес хусусий тадбиркорликнинг бошқарилиши ва туман иқтисодиётидаги ўрни тўғрисида 

маълумотлар берилди. Тўрақўрғон туманида кичик бизнес ва хусусий тадбиркорликнинг 

ривожланиши тадқиқот асосида ўрганилди. Шунингдек, туманда кичик бизнес ва хусусий 

тадбиркорликни бошқаришдаги ҳудудий муаммолар аниқланди ва белгиланди, уларни бартараф 

этиш йўллари таҳлил этилди. 

Учинчи боб “Давлат бошқарувида кичик бизнес ва хусусий тадбиркорликка шарт-

шароит яратишни янада кенгайтириш йўналишлари”  деб номланди. Унда модернизация 

шароитида кичик бизнес тадбиркорликнинг ривожланиши ва давлат томонидан қўллаб 

қувватланиши ифода этилди. Кичик бизнес ва хусусий тадбиркорликни ривожлантиришнинг 

асосий йўналишлари ҳамда ушбу сектор фаолиятини бошқаришда давлатнинг бош 

ислоҳотчилигини таъминлаш бўйича ишланмалар яратилди. 

Битирув малакавий ишнинг хулоса қисмида, бажарилган илмий тадқиқотлар натижасида 

олинган хулосалар ёритилган. 

1-боб: Кичик бизнес ва хусусий тадбиркорлик фаолиятини бошқариш  

ва унда давлат ўрнини белгилашнинг назарий асослари 

 

1.1. Мамлакат иқтисодиётида кичик бизнес ва хусусий тадбиркорликни 

ривожлантиришнинг аҳамияти  

 

 Ҳар қандай мамлакат иқтисодиётида кичик бизнес ва хусусий тадбиркорлик муҳим 

аҳамият касб этади. Бугунги кунда жуда кўплаб мамлакатларда кичик бизнес ва хусусий 

тадбиркорликни қўллаб-қувватлайдиган механизмлар ишлаб чиқилганки, уларни барчаси 

иқтисодиётнинг ривожланишига туртки бериб келмоқда.  

Кичик бизнес ёки хусусий тадбиркорлик корхоналари мамлакат иқтисодиётининг 

турли жабҳаларига кириб борган сари, янгидан янги ғояларни амалиётга тадбиғи 

кучаймоқда. Шунинг учун давлат миқёсида унинг сиёсатида ушбу соҳани барқарор 

ривожланишига йўналтирилган чора-тадбирлар доимо қўлланилиб келинади
1
.  

Кичик бизнес ва хусусий тадбиркорликнинг ривожлантирилишига хўжалик 

юритишнинг маъмурий-буйруқбозлик тизимининг салбий оқибатларини бартараф 

этишдаги асосий йўналишлар сифатида ҳам қараш мумкин. Жумладан, айнан маъмурий-

буйруқбозлик тизими даврида нотўғри юритилган ижтимоий сиёсат оқибатида йирик 

шаҳарларда ишлаб чиқаришнинг ҳаддан зиёд тўпланиши, кичик шаҳар ва қишлоқ 

жойларда эса ижтимоий-иқтисодий ривожланишнинг паст даражада қолиши 

табақалашувни кескинлаштирди. Айниқса мамлакатимиздаги кўплаб кичик шаҳарлар ва 

қишлоқ аҳоли пунктларидаги ишлаб чиқариш ва ижтимоий инфратузилмасига салбий 

таъсир кўрсатди.  

Мустақилликнинг дастлабки даврларида Республика аҳолисининг асосий қисми 

қишлоқларда жойлашганлиги сабабли, мавжуд ортиқча иш кучи ҳам шу ҳудудларга тўғри 

келган. Шунинг учун айнан қишлоқ жойларида янги иш жойларини ташкил этиш 

муаммолари ҳал этила бошланди. Бундай муаммони асосий ва тезлик билан ҳал этиш 

йўлларидан бири – кичик бизнес ва хусусий тадбиркорлик корхоналарини, айниқса, 

саноат ишлаб чиқаришга ва қишлоқ хўжалик маҳсулотларини қайта ишлашга 

ихтисослашган кичик бизнес корхоналарни ташкил этишдан иборат бўлди. 

Кичик бизнес ва хусусий тадбиркорлик фаолиятини ривожлантиришга эътибор 

берилар экан, уларни мақомини белгилаш ва корхоналарда ишлайдиган ишчилар сонига 

кўра градацияни ташкил этиш зарурияти пайдо бўлди.  

 Шундай қилиб, корхонада банд бўлган ходимлар сони кичик бизнес ва хусусий 

тадбиркорлик ни белгилаш миқдорий кўрсаткичларининг энг муҳими ҳисобланади. 

Хорижий адабиётларда кичик бизнес ва хусусий тадбиркорлик га, одатда, 

ишловчиларнинг сони 1 дан то 500 кишигача бўлган корхоналарни қуйидагича чегаралаш 

орқали киритилади, яъни: 1 дан 20 кишигача - ҳунармандчилик корхонаси, 20 дан 100 гача 

- кичик, 100 дан 500 кишигача - ўрта корхона. Турли мамлакатларда кўлам жиҳатидан 

тузилиш чегараларга ажратишнинг турли даражаси орқали намоён бўлади. Масалан, 

кичик тадбиркорликнинг аҳамияти жуда катта бўлган Японияда мазкур соҳадаги 

корхоналарнинг 7 та гуруҳи ажратиб кўрсатилади: 1 дан 4 кишигача, 5 дан 9 кишигача, 10 

дан 29 гача, 30 дан 49 гача, 50 дан 99 гача, 100 дан 299 гача ва 300 дан 499 кишигача
2
.  

Иқтисодиёт ривожланиши даражасига кўра турлича бўлган мамлакатларда 

ижтимоий иқтисодий тараққиётнинг кейинги босқичига кўтарилиши зарурияти ва 

юқорида санаб ўтилган объектив сабаблар кичик бизнес ва хусусий тадбиркорлик 

                                                           

1
 Қаранг: Арипов О.А. Ўзбекистонда кичик бизнес ва хусусий тадбиркорликни давлат томонидан 

тартибга солиш. –Т.: Фан, 2012. -272 б.  
2
 Диченко Е.В. Закономерности функционирования малого предпринимательства в переходной 

экономике: Автореф. дисс. к.э.н. С-Пб. 2004. 9 стр. 

соҳасининг ривожланиши учун имкон яратади, лекин иқтисодиётда ўз мавқеини сақлаши 

ҳамда барқарор  ривожланиши учун давлат томонидан тартибга солиб турилиши зарур. Бу 

соҳа бўйича ривожланган мамлакатлар тажрибасини ўрганиш ва ижобий томонларидан 

фойдаланиш муҳим аҳамият касб этади. 

ХХ асрнинг иккинчи ярмидан бошлаб кичик бизнес ва хусусий тадбиркорлик 

соҳасини ривожланиб, ўз имкониятларини тобора кенгроқ руёбга чиқариши жаҳон 

иқтисодиёти таркибидаги сифат ўзгаришлари билан изоҳланиб, бу ўзгаришлар 

йўналишлари кўплаб мутахассислар томонидан кўриб чиқилган. Жумладан, кичик ва 

хусусий корхоналар соҳаси самарали амал қилишига имкон яратувчи ижтимоий меҳнат 

тақсимоти тизимидаги миқёс жиҳатидан янги тузилмалар шаклланишига таъсир этадиган 

объектив омилларини белгилаб берувчи жаҳон иқтисодиётидаги бир қатор жараёнларни 

алоҳида ажратиб кўрсатиш лозим: 

а) ишлаб чиқарилаётган маҳсулот, шунингдек қўлланилаётган асбоб-ускуналар 

бўйича ишлаб чиқариш ихтисослашувининг ўсиши;  

б) кўплаб тармоқларда якка ҳукмронлик даражасининг пасайиб бориши билан 

ишлаб чиқариш диверсификациясининг кучайиши; 

в) фонд билан қуролланганликнинг юқори суръат ва даражаси, унча катта бўлмаган 

қувват бирликлари шароитида юқори меҳнат унумдорлигига эришишнинг технологик 

имкониятлари; 

г) ишлаб чиқариш материал сиғими ва энергия сиғимининг, шу жумладан 

маҳаллий ҳамда иккиламчи ресурсларни қайта ишлаш ҳисобига пасайишининг ўсиб 

борувчи аҳамияти; 

д) тез мослашувчан ишлаб чиқариш технологиялари тақозо этувчи юқори сифатли 

маҳсулотларга бўлган ижтимоий талабнинг кўпайиши; 

е) фан ютуқларидан фойдаланиш салмоғи юқори бўлган кичик кўламдаги тажриба 

ва синов ишлаб чиқаришлар аҳамиятининг ортиб бориши. 

Кичик бизнес ва хусусий тадбиркорлик нинг вужудга келиши ва ривожланиши, ҳам 

умумий тавсиф, ҳам турли конкрет мамлакатларга тааллуқли бўлган махсус тавсиф касб 

этувчи маълум объектив сабаблар билан шартлангандир.  
Бу сабабларга қуйидагиларни киритиш мумкин: 

 бозорнинг сегментларига бўлиниши, истеъмолчиларнинг маълум доираларига 

мўлжалланган маҳсулотларга эҳтиёжларнинг кучайиши; 

 ялпи ва кўплаб серияли ишлаб чиқаришга эга йирик корхоналар учун тўлдириш манфаатли  

бўлмаган «иқтисодий бўшлиқ»ларнинг пайдо бўлиши; 

 компютер техникасининг такомиллашуви натижасида кичик бизнес ва хусусий 

тадбиркорлик корхоналари  амалиётига замонавий ахборот ва бошқарув тизимиларини тадбиқ 

этишга имкон яратилиши; 

 ёқилғи-энергетика ва хом ашё муаммосининг кескинлашуви натижасида барча турдаги 

ресурсларни тежаш ҳамда капитал қўйилмаларнинг қопланишини тезлаштириш йўналишининг 

белгиланиши; 

 янги иш ўринларини яратишнинг зарурлиги;  

 меҳнат бозорида иш билан банд бўлган аҳолидан фойдаланишнинг самарадорлигини 

ошириш ҳамда иш вақтининг имтиёзли тартиби ҳисобига аҳолини ишлаб чиқаришга жалб этиш 

йўлларини қидириш заруриятининг тақозо этилиши; 

 қатор мамлакатларда ишлаб чиқаришнинг концентрацияси ва марказлашувидан қайтиш;  

 мулкчилик, тадбиркорлик ва ташаббусга бўлган муносабатларнинг ўзгариши
1
. 

Шундай қилиб, иқтисодий ривожланиш даражаси ва иқтисодиёти таркибига кўра турлича 

бўлган жаҳон мамлакатларида ижтимоий-иқтисодий тараққиётнинг янги босқичига кўтарилиш 

                                                           

1 Краюхин Г.А., Гурорье А.Д. и др. Малые предприятия в условиях рынка. -Т.: Узбекистан, 1991. 9-10 

стр. 

зарурияти ва бир қатор объектив сабаблар кичик бизнес ва хусусий тадбиркорлик  соҳасининг 

кенг ривожланиши учун имкон яратди. 

Кичик бизнес  ва хусусий тадбиркоркнинг мамлакат ижтимоий-иқтисодий 

ривожланишидаги ўрни ва аҳамияти бу соҳа томонидан амалга оширилувчи вазифалар орқали 

намоён бўлади. Бундай вазифаларни турли-туманлиги эса кичик бизнес ва хусусий тадбиркорлик  

соҳасининг ҳам жаҳондаги барча мамлакатлар учун, ҳам ўз хусусиятлари билан ажралиб турувчи 

ҳар бир алоҳида мамлакат учун қандайдир даражада аҳамият касб этишидан дарак беради. 

Одатда кичик бизнес ва хусусий тадбиркорлик корхоналари рақобатга янги маҳсулотларни 

ишлаб чиқаришга жорий этиш, уларнинг янги технологияларини яратиш ва тадбиқ этиш орқали 

эришадилар. Чунки, айнан кичик корхоналарда янги маҳсулотларни ишлаб чиқаришга тадбиқ 

этилиши, илмий-техникавий янгиликлар, янги технологияларнинг жорий этилиши жараёни жуда 

тез амалга ошади. Чунончи, манбаларда келтирилишича, XX асрнинг 61 та йирик кашфиётларидан 

48 таси майда ва ўрта корхоналарда очилган. Антибиотиклар, инсулин, автоматик узатмалар, 

вертолётлар, кинескоплар, целлофан, ксерокопия, шарикли ручкалар, «Polaroid» фотокамераси, 

микрокомпютерлар каби ҳақиқий инқилобий янгиликлар кичик фирмалар томонидан яратилган ва 

биринчи бўлиб ўзлаштирилган
1
. Мутахассисларнинг берган баҳосига кўра, Япониядаги кичик 

фирмаларда тажрибавий ишлаб чиқаришни бир ҳафта мобайнида йўлга қўйиш мумкин экан. 

Ҳолбуки, йирик корхоналарда бу бир ҳафта тажрибавий ишлаб чиқаришни ташкил этиш 

тўғрисидаги таклифни кўриб чиқиш ва уни корхонанинг турли бўлимларида тасдиқдан 

ўтказишнинг ўзига ҳам етмайди.  

Японияда кичик корхоналар негизида «Хонда», «Санио», «Ниссан» ва бошқа шу каби энг 

замонавий илмий йўналишдаги ишлаб чиқаришга ихтисослашган ва жаҳон бозорида 

рақобатбардош фирмалар етишиб чиқди.  

Ишлаб чиқариш харажатларининг нисбатан тежамли бўлиши ўз навбатида, табиийки, 

даромадни ҳам юқори бўлишига олиб келади. Ишлаб чиқариш миқёслари жиҳатидан йирик ишлаб 

чиқариш олдидаги имкониятлари анча чекланган бўлишига қарамай, АҚШлик мутахассисларнинг 

маълумотига кўра, кичик фирмага қўйилган бир доллар йирик фирмага нисбатан 17 баробар 

кўпроқ даромад келтиради. 

Кичик бизнес ва хусусий тадбиркорлик корхоналари нинг аҳамияти, айниқса, кўлами 

жиҳатидан катта бўлмаган янги бозорларни ўзлаштиришда яққол намоён бўлади. Мавсумий, 

миллий, маҳаллий тавсифдаги баъзи маҳсулот ва хизматлар талаб ҳажмига кўра йирик ишлаб 

чиқариш учун ҳам салоҳиятли ҳисобланади. 

Кичик бизнес ва хусусий тадбиркорлик корхоналари нинг иқтисодиётнинг 

ривожланишидаги муҳим ўрни шу билан ҳам белгиланадики, у аҳолининг ишбилармонлик 

фаоллигини оширишнинг, бозор иқтисодиёти шароитида асосий унсур бўлган тадбиркорликни 

шакллантиришнинг самарали воситаси ҳисобланади.  Натижада, марказлашган тарзда 

фойдаланишнинг иложи бўлмаган ички заҳиралар - аҳолининг пул маблағлари, моддий ва меҳнат 

ресурсларини харакатга тушириш имкони вужудга келади. Шунингдек, кичик бизнес ва хусусий 

тадбиркорлик га кенг йўл очиш орқали халқнинг маънавий қадриятларини – миллий 

ҳунармандчиликни янада ривожлантиришга, унутилган соҳаларни қайта тиклашга имкон 

яратилади.                                                                                                     

 

1.2. Кичик бизнес ва хусусий тадбиркорликни давлат томонидан  

бозор муҳитига хос бошқарилиши 

 

Миллий иқтисодиётни ривожлантиришда кичик бизнес ва хусусий 

тадбиркорликнинг ривожланиши ўзининг чуқур тарихий илдизларига эга бўлиб, унинг 

ривожланиши ҳамда шаклланиш даврини уч босқичга бўлиш мумкин. Шу туфайли бу 

сектор фаолиятини режалаштириш ва бошқарилиши ҳам ўзига хос уч босқичдан иборат:  

 инкилобгача,  

 шўро даври  

                                                           

1
 Арипов О.А. Ўзбекистонда кичик бизнес ва хусусий тадбиркорликни давлат томонидан тартибга 

солиш. –Т.: Фан, 2012. 68 бет.   

 ҳозирги давр. 

 Тадбиркорлик фаолиятининг бошқарилишидаги дастлабки босқич инқилобгача 

бўлган даврлар бўлиб, бу босқичнинг илк бошланиши XIII-XIV асрларга, яъни Амир 

Темур хукмронлиги даврига тўғри келади, дейиш мумкин. Бу даврда  юқори интизом, 

ижтимоий ҳимоя ва олий даражадаги бошқариш тизимига эга бўлган кучли давлатнинг 

бунёдга келиши ўрта аср давридаги тадбиркорлик фаолиятининг ривожланишига туртки 

берди. Бу даврда тадбиркорликдаги бошқариш услублари ўзида энг илғор ғояларни 

мужассамлаштирганлигидан дарак беради.  

Тарихий манбаларга кўра марказлашган буюк, иқтисодий баркамол, сиёсий 

барқарор давлатнинг шаклланиши билан унда нафақат бошқарувнинг, балки 

тадбиркорликнинг илмий асослари ҳам пайдо бўлди. Шунингдек, тадбиркорлик фаолияти 

фақат ички муҳитда, яъни бир давлатдагина эмас, балки бошқа ўлкаларда ҳам жорий 

этилиши натижасида кенг ривожланиши кузатилган. 

 ХIX аср бошларида ва ундан анча илгари замонларда тадбиркорлик фаолияти 

асосан бозорларда ҳамда карвон саройларда олиб борилар эдики, бунинг эркин мисоли 

«Буюк ипак йўли»дир. Инқилобгача бўлган даврга қадар, Ўзбекистон жуда катта хом-ашё 

ресурслари захираларига эга бўлган ҳолда, ўз саноатига эга бўлмаган. Подшо 

Россиясининг саноатчилари Туркистон ўлкасида саноат корхоналарини қуришга ўз 

сармояларини киритмаганлар. Улар учун арзон хом-ашёларни олиб кетиш ва тайёр 

маҳсулотларни орқага олиб келиш фойдалироқ бўлган. Аҳолининг кундалик товарларга ва 

ҳар турли асбоб-ускуналарга эҳтиёжи, асосан, уларни хунармандлар ва майда корхоналар 

томонидан ишлаб чиқариш орқали қондирилган.  

Шундай қилиб, ўзбек халқининг тадбиркорлик соҳасида ўзига хос шаклланган 

тажрибаси бор бўлиб, «Буюк ипак йўли»нинг Ўзбекистон ҳудудидан ўтиши тадбиркорлик 

фаолиятининг ривожланишига катта имкон яратди.     

 XIX аср ўрталаридан бошлаб, Ўрта Осиё хонликларини Россия Империяси 

томонидан босиб олиниши хавфи туғилди. Шу дарвлардан бошлаб, Ўзбекистонда 

тадбиркорликнинг ривожланиши сусайди. Чунки рус империяси Ўрта Осиё ерларидан 

арзон хом ашё манбаи ва тайёр саноат моллари сотадиган бозор сифатида фойдаланишга 

ўтди
1
. Бу давр ХХ аср бошларига қадар давом этди.  

 ХХ аср 20-йилларининг иккинчи ярмидан НЭП ўз моҳятини йўқотиб, эркин савдо 

ва хусусий тадбиркорликка чек қўйила бошланди. Жамиятни бошқаришда ягона партия 

асосий ролни ўйнай бошлади
2
. Турғунлик йилларида тадбиркорлик фаолиятига умуман 

рухсат йўқ эди. Шу туфайли бозорларда товарлар ассортименти камайди. Товарлар хилма-

хиллиги тор доирада мавжуд бўлиб, чайқобчилик кучайди. Мулкчилик муносабатларида 

давлат мулки 90% ни ташкил эта бошлади.      

Ўзбекистонда мустақиллик ислоҳатларидан олдинги даврда мулкчиликнинг давлат 

шакли устунлик қилган экан, хўжалик юритишнинг давлат секторида меҳнаткашлар 

умумий сонининг 4/5 қисми, кооперативларда 14-15% (буларнинг ярмидан кўпи 

колхозларда) банд бўлган. Саксонинчи йилларнинг  иккинчи ярмидан хўжалик 

юритишнинг кооператив секторини яратиш ижарани ривожлантиришга ҳаракат қилинган. 

Бу ҳаракатлар бозор инфратузилмасини ривожланмаганлиги, давлат мулкчилигининг 

ҳукумронлиги, хўжалик юритишнинг янгича шаклларини давлат секторига қарамлиги, 

хўжалик қонунларининг ноаниқлиги ва бошқа бир қатор сабаблар туфайли натижасиз 

бўлган. 

                                                           

1
 Ўзбекистон Республикаси: Энциклопедия. Таҳрир ҳайъати: М.Аминова ва бошқ. Т.: Қомуслар Бош 

таҳририяти, 1997. 156 бет.  
2
 Ўзбекистон Республикаси: Энциклопедия. Таҳрир ҳайъати: М.Аминова ва бошқ. Т.: Қомуслар Бош 

таҳририяти, 1997. 169 бет. 

Мустақиллик йилларидан бошлаб, давлат мулкини хусусийлаштириш жараёнлари 

бошланди. Корхоналарни давлат тасаруфидан чиқариш ва хусусийлаштириш, иқтисодий 

ислоҳатларнинг етакчи  бўғини ҳисобланиб, мулк шаклларининг хилма-хиллиги 

ривожланди. Демак, хусусийлаштириш натижасида демократик жамиятнинг ижтимоий 

заминини ташкил қилувчи хусусий мулкчилик қатлами шакллана бориб, бозор 

иқтисодиёти ва ишлаб чиқаришни самарали ривожланиши учун шароитлар яратилиши 

авж олди. 

Хусусийлаштириш жараёни ўзига хос мураккаб жараён ҳисобланиб, ҳар бир 

давлат ўзига мос тарздаги ёндашув асосида амалга оширади. Ахир хусусий мулкчиликни 

яратиш каби бундай катта кўламли иш турли хил соҳалар  ва корхоналарнинг иқтисодий 

тайёрлигини, иқтисодий манфаатларни, якка ҳукмронликни енгиб ўтишни, шерикчилик 

асосида тадбиркорлик тузилмаларини ташкил этилишини, айнан шундай ташкилий ва 

молиявий муносабатларни шаклланишини, янги молиявий, ишлаб чиқариш, хусусий ўзаро 

алоқаларни ташкил бўлишини ва манфаатларни чатишиб кетишини ҳисобга олиши керак. 

Бозор тузилмаларини яратилишида умумдавлат миллий манфаатларни ҳисобга олган 

ҳолда давлат томонидан қўллаб-қувватлаш ва мувофиқлаштириш талаб қилинади. 

Хусусийлаштирилган мулкка ҳақиқий таклиф ва талабни ҳисобга олган ҳолда молиявий 

томони ҳақида ҳам ўйлаш ва ҳисоблаб чиқиш зарур. 

Хусусийлаштиришни ҳуқуқий-меъёрий жиҳатдан таъминлаш учун бир туркум 

қонунлар ва ҳужжатлар ишлаб чиқилди. Уларда мулк шакллари, давлат тасарруфидан 

чиқариш ва хусусийлаштириш, бу ишнинг асосий қоидалари, амалга ошириш тартиблари, 

шакллари, шарт-шароитлари ва усуллари, сотиб олиш тартиби ва бошқалар белгилаб 

қўйилди.  

Ниҳоят, амалга оширилаётган тадбирларни қўйилган мақсадларга мослигини 

таъминлаш мақсадида, фаол ва самарали хўжалик фаолиятидан манфаатдор мулкчилар ва 

хусусий тадбиркорликнинг ташкилотчилари табақасини ташкил қилиш чора-тадбирлари 

қўлланилди. Бундай фаолиятнинг керакли қизиқтирувчи иқтисодий омиллари, рақобат 

муҳити ва бозор инфратузилмасини яратиш бўлди.  

Иқтисодиётнинг хусусий секторини яратиш ва унинг фаолиятини ошириш учун 

Республика Ҳукумати қуйидаги асосий тадбирларни ишлаб чиқди: 

1) хусусийлаштиришдан тушаётган маблағлар ҳисобидан енгил қарзлар ажратиш; 

2) бозор инфратузилмаси муассасаларини барпо этиш жараёнларини маблағ билан 

таъминлаш;   

3) ишлаб чиқариш воситалари бозорини шакллантириш ва тайёр маҳсулотни 

биржалар, ярмаркалар, кичик улгуржи бозорлар ва савдо шаҳобчалари орқали 

сотиш; 

4) корхоналарнинг акцияларини фонд биржалари, инвестфондлар ва фонд 

шаҳобчаларида сотиш йўли билан ички ва хорижий инвесторларни жалб 

қилиш; 

5) ўз маҳсулотини экспорт қилувчи корхоналар учун, шунингдек, ишлаб 

чиқаришни изга солишдаги дастлабки босқичда имтиёзлар тизими, шу 

жумладан солиқ имтиёзларини яратиш. 

Бундай тадбирларни такомиллаштириш жараёнлари ҳозирги кунда давом этмоқда.  

Ҳозирги даврга келиб, меъёрий-ҳуқуқий ҳужжатларда белгиланганидек, мулк 

шакллари қуйидагича: 

 хусусий мулк; 

 жамоат (ширкат) мулки;  

 давлат мулки; 

 хорижий фуқаролар, ташкилотлар, давлатлар, шу жумладан, хорижий ҳуқуқий ва 

жисмоний шахслар мулклари. 

Юқорида келтирилган мулк шакллари асосида тадбиркорлик фаолиятини ташкил 

этиш мумкин. Бунда тадбиркорлик фаолиятининг ҳам ҳуқуқий-ташкилий шакллари 

намоён бўлади, яъни: 

 якка тартибдаги тадбиркорлик фаолияти; 

 хусусий тадбиркорлик (ишчиларни ёллаш мумкин); 

 жамоа тадбиркорлиги (бундай тадбиркорлик тури бир неча жисмоний 

шахслардан иборат гуруҳга асосланади); 

 шерикчилик асосидаги тадбиркорлик. 

Ўзбекистон Республикасида корхоналар тўғрисидаги Қонунга мувофиқ мулк 

шакллари ва тадбиркорлик фаолиятининг турлари асосида корхоналарнинг ҳар хил 

турлари барпо этилди. Тадбиркорликни кичик ва хусусий корхоналар фаолиятида кўриш 

мумкин. Шунинг учун ҳам оммавий ҳолатда «кичик бизнес ва хусусий тадбиркорлик 

фаолияти» субъектлари деб юритиш одат тусига айланди. Бу ибораларнинг мазмунига 

қуйидагича изоҳ бериш мумкин: 

Биринчидан, «бизнес» ёки «тадбиркорлик» тушунчаларига «кичик» тушунчасининг 

қўшиб айтилиши тадбиркорликни миқдоран шаклини ифодалайди. Бунда умумий соҳалар 

бўйича олганда ишчилар сони 50 кишидан ошмаган корхоналар ҳисобга олиниб, 

буларнинг таркибига микрофирмалар ҳам киритилади. Бироқ микрофирмаларда ишчилар 

сони 20 кишигача бўлиши кераклиги меъёрий ҳужжатларда белгиланган. Бундан ташқари 

давлат мулки асосидаги тадбиркорлик шакллари ҳам ҳисобга олинади. Бундай 

тадбиркорликни хусусий тадбиркорлик шаклларидан фарқли томони шундаки, у давлат 

мулки асосида амалга ошириладиган фаолиятдир. Бошқача айтганда, давлат 

тадбиркорлиги йирик корхоналар ёки давлат идоралари таркибида шаклланганлиги учун 

маълум даражада бандлик соҳасидаги муаммоларни у ёки бу жиҳатдан ҳал этишга ёрдам 

беради.  

 Иккинчидан, «хусусий» тушунчаси ҳам «бизнес» ёки «тадбиркорлик» тушунчасига 

қўшилиб айтиладики, бунда мулкчилик шакллари ҳисобга олинади. Бошқача айтганда 

турли мулк шаклларига асосланган фаолият турини «хусусий тадбиркорлик» деб юритиш 

мумкин. Масалан ўз мулки асосида тадбиркорликни юритишда албатта кичикроқ 

доирадаги ишдан бошлаш мақсадга мувофиқдир. Мулкдорнинг мулки бирон бир менежер 

томонидан даромад келтирувчи манбага айлантирилганда ҳам кичик бизнес ва хусусий 

тадбиркорлик фаолияти асосида бошқарилиши мақсадга тўғридир. 

 Ўзбекистонда кичик бизнес ва хусусий тадбиркорлик фаолиятини ҳуқуқий 

жиҳатдан бошқарилиши, миллий иқтисодиёт таркибидаги турли соҳаларнинг янада 

кенгайишига олиб келди. Кичик бизнес ва хусусий тадбиркорлик туфайли товарлар 

хилма-хиллиги кучайди, яъни янгидан-янги товарларни ишлаб чиқариш йўлга қўйилди. 

Ҳозирги кунда 1700 дан ортиқ маҳсулот турини ишлаб чиқариш йўлга қўйилган бўлиб, бу 

каби маҳсулотларни импорт қилиш тўхтатилган. 

 Хусусий сектор фаолияти учун бозор инфратузилмасини ривожлантириш ва 

такомиллаштириб бориш мақсадида Республика Савдо-саноат палатасининг жойларда 229 

та ҳудудий бўлимлари фаолият кўрсатиб турибди
1
. Бугунги кунда Ушбу палатага аъзо 

бўлган субъектлар сони 310 мингдан ошди.  

 Қайд этиш керакки, Ўзбекистон Республикаси Қонунларида кичик бизнес ва 

хусусий тадбиркорлик фаолияти фаолияти билан шуғулланишда жисмоний шахслар учун 

сиёсий, ижтимоий, диний, ирқий ёки бошқа чекловлар белгиланган эмас. Айни пайтда 

                                                           

1
 Ушбу Палата 1997 йилда ташкил этилган бўлиб, Республика Тадбиркорликни қўллаб -қувватлаш 

Палатаси деб юритилган ва 2004 йилга келиб унинг номи ўзгартирилган.    

давлат бошқарув идораларининг вакиллари ва давлат ҳокимиятида ишловчи раҳбар 

ходимларга бундай фаолият олиб бориш тақиқланади
2
.  

 Умуман олганда кичик бизнес ва хусусий тадбиркорлик фаолияти фаолиятини 

ошириб бориш бўйича шароит яратиб бериш ҳуқуқий жиҳатдан янада мустаҳкамланди. 

Натижада халқ хўжалигида банд бўлган аҳолининг 77,0 фоиздан ортиқроғи  нодавлат 

секторида фаолият кўрсатиб, миллий иқтисодиёт тараққиётига ижобий таъсир кўрсатди.   

 Хулоса шуки, кичик бизнес ва хусусий тадбиркорлик фаолиятини режалаштириш 

ва уни самарали бошқарилишини ташкил этиш миллий иқтисодиётни ривожланиши учун 

жуда зарур. Ушбу секторни ривожланиши қанча чуқурлашиб борса, демократик 

жамиятнинг ижтимоий базасини яратувчи тадбиркорлар оммасининг фаолияти шунча 

кенг доирада бўлади. Бу эса бозор иқтисодиётига тўла ўтиш учун шароитни яхшилайди, 

ишлаб чиқаришни самарали ривожлантиришга қизиқишни кучайтиради. Бунда албатта 

давлатнинг қўллаб-қувватловчи механизмидан самарали фойдаланиш ҳамда қабул 

қилинган меъёрий ҳужжатларни амалда қўллаш алоҳида аҳамиятга молик. Ушбу 

секторнинг аҳолини иш билан банд эти шва қўшимча иш ҳақи олиш имконини яратиш 

орқали жамиятдаги ижтимоий мувозанатни сақлашдаги ўрнини алоҳида қайд этиш 

зарурки, бу республикада мавжуд демографик кескинликни юмшатади. Кичик бизнес ва 

хусусий тадбиркорлик фаолиятини ривожланиши туфайли қишлоқ жойларида ортиқча 

ишчи кучларидан унумли фойдаланиш имкони туғилди, қишлоқ маҳсулотларини қайта 

ишлаш соҳаси кенг ривожланди. 

  

1.3. Иқтисодиётни бошқариш ва тартибга солишда 

давлат ва бозор механизмининг мувофиқлиги 

 

Ҳар қандай мамлакатда иқтисодиётни тартибга солиш борасида давлат муҳим 

вазифаларни бажаради. Иқтисодиёти айниқса бозор тизимига асосланган мамлакатларда 

давлат томонидан бажариладиган вазифаларнинг муҳимлик даражаси янада ортади. 

Давлат иқтисодиётга фаол аралашиб, ундаги бозор механизмининг самарали ишлашига 

шароит яратади, рақобатчилик муҳитини шакллантириб, аҳолини салбий оқибатлардан 

ҳимоялаш чора-тадбирларини кўради. Бозор иқтисодиётини давлат томонидан тартибга 

солишдан кўзланган асосий мақсад бозор муносабатларини муайян ва маълум 

йўналишлар асосида ривожлантириб, иқтисодий тараққиёт суръатларини жадаллаштириш 

ва аҳоли турмуш даражасини ошириш, жамиятни янгилаш чораларини кўришдан  

иборатдир. 

Ўзбекистон Республикаси ҳам ўз иқтисодиётини ижтимоий йўналтирилган бозор 

иқтисодиётига асослаб борар экан, бунда «давлат - бош ислоҳотчи»лик тамойилига амал 

қилган ҳолда ўз вазифасини белгилаб олган. Давлат бош ислоҳотчи сифатида иқтисодий 

ислоҳотлар жараёнини бошқариб бормоқда.  

Ўзбекистон Республикаси Президенти И.А.Каримов: “Мураккаб ўтиш даврида 

давлатнинг ўзи бош ислоҳотчи бўлиши зарур. Давлат бутун халқнинг манфаатларини 

кўзлаб, ислоҳотлар жараёнининг ташаббускори бўлиши, иқтисодий тараққиётнинг етакчи 

йўналишларини белгилаши, иқтисодиётда, ижтимоий соҳада ва суверен давлатимизнинг 

ижтимоий-сиёсий ҳаётида туб ўзгаришларни амалга ошириш сиёсатини ишлаб чиқиши ва 

изчил руёбга чиқариши керак”,
1 – 

деб таъкидлаган эди. 

                                                           

2
 Халқ сўзи рўзномаси. // Тадбиркорлик тўғрисида Ўзбекистон Респубикасининг Қонуни. 1991 йил, 15 

феврал. 4-модда.  
1
 Каримов И.А. Ўзбекистон иқтисодий ислоҳотларни чуқурлаштириш йўлида.-Тошкент, Ўзбекистон, 

1995. 10-11 бетлар. 

Биз бозор иқтисодиётини давлат томонидан тартибга солиш бўйича ривожланган 

мамлакатларнинг тўплаган бой тажрибаларини ўрганган тарзда, уларни республикамиз 

иқтисодиётига тадбиқ этишимиз керак. Бунда республикамизнинг ўзига хос 

хусусиятларини эътиборга олган ҳолда тадбиқ этишининг мақсадга мувофиқлиги жуда 

муҳимдир. 

Бозор муносабатларига тобора чуқурроқ ўтиб борар эканмиз, энг аввало иқтисодий 

фаолиятни ташкил этиш учун ҳуқуқий асосни ишлаб чиқиш объектив заруратга айланди. 

Чунки иқтисодиётни тартибга солишнинг энг муҳим ва асосий воситаси амалдаги 

қонунчилик ҳисобланади. Миллий модел асосидаги «қонун устиворлигини таъминлаш» 

тамойили барча учун баб-баравар кучга эга эканлиги ва унга барча хўжалик юритувчи 

субъектларнинг сўзсиз амал қилиши шарт эканини алоҳида эътироф этиш мумкин. 

Ҳозирга қадар иқтисодий ҳаётга тааллуқли бўлган юзлаб қонунларнинг қабул қилингани 

иқтисодиётни давлат томонидан тартибга солишнинг ҳуқуқий асосларини белгилаб 

беради.  

Бозор механизмида нарх-наво талаб ва таклифнинг ўзгаришларига боғлиқ бўлар 

экан, унинг бошқарилишида бозор муҳитига хос жаҳатлар мавжуддир. Аммо давлат 

томонидан нарх-навони эркинлаштириш баҳо (нарх)лар иқтисодиётни тартибга 

солишнинг муҳим воситаси бўлиб хизмат қилади. Бунда баҳо бозор пасангиси, регулятори 

бўлиб, икки асосий вазифани бажаради. Биринчидан, у ресурслар, товарлар ва хизматлар 

истеъмолини чеклайди ва иккинчидан, товар ишлаб чиқариш (хизмат кўрсатиш) учун 

рағбат вазифасини ўтайди. 

 

 

 

Иқтисодий фаолиятнинг 

ҳуқуқий асосларини яратиш 

 Макроиқтисодий барқарорлик-

ни таъминлаш чораларини 

кўриш 

  

Монополизмга қарши кураш 

сиёсатини ўтказиш 

Кичик ва ўрта бизнесни 

қўллаб-қувватлаш 

  

Бозор инфратузилмасини 

барпо этиш 

Ташқи иқтисодий фаолиятни     

тартибга солиш 

  

Давлат тадбиркорлигини 

амалга ошириш 

Фан-техника тараққиётининг 

устивор йўналишларини 

белгилаш 

  

Даромадларни қайта 

тақсимлаш 

Мамлакатнинг мудофаа 

қудратини мустаҳкамлаш 

  

Аҳолини ижтимоий муҳофаза 

этиш чораларини кўриш 

Жамиятнинг экологик хавф-

сизлигини таъминлаш 

 

1.3.1-расм. Иқтисодиётни давлат томонидан тартибга солишнинг 

асосий йўналишлари
1
 

 

 

                                                           

1
 Чизма муаллиф томонидан ишланган. 

Ишлаб чиқариш жараёнида истеъмол товарлари, кўрсатиладиган хизматлар 

қанчалик камёб бўлса, уларнинг баҳоси шунчалик юқори бўлиб, шунга мувофиқ равишда 

уларни харид қилиш чекланган бўлади. Бошқача айтганда, товарлар ва хизматлар 

уларнинг нархларига биноан истеъмол қилинади, тақсимланади ва қайта тақсимланади. 

Нархларнинг ўзгариб туриши, яъни кўтарилиб ёки пасайиб туриши ишлаб 

чиқарувчиларнинг хатти-ҳаракатига таъсир кўрсатади. Бинобарин, бирон-бир товар 

(хизмат) нархининг ўсиши, уни ишлаб чиқариш ҳажмининг кўпайишига, ушбу тармоққа 

муайян товар бозорига янги ишлаб чиқарувчиларнинг кириб келишига сабаб бўлади. 

Бозор иқтисодиётида фақат фойда олишни таъминлайдиган товарлар (хизматлар) ишлаб 

чиқарилади. Ишлаб чиқарувчи учун фойда келтирмайдиган товарлар (хизматлар) ишлаб 

чиқарилмайди.  

Демак, нархнинг бозор регулятори вазифасини ўташи туфайли ишлаб чиқарувчилар 

фойдасиз ёки кам фойда келтирадиган тармоқдан юқори фойда келтирадиган тармоққа, 

соҳага ўтиб туради. Юқори фойда келтираётган тармоқ ёки бозорлардаги иқтисодий 

субъектлар ўзгаларнинг кириб келишига тўсқинлик қиладилар. Иқтисодий субъектлар 

аниқ товарлар бозорида ўз мавқеларини сақлаш, мустаҳкамлаш, яхшилаш мақсадларида 

ўзаро рақобатга киришадилар. 

Кўп сонли ўзаро рақобатлашувчи иқтисодий субъектларнинг фаолияти натижасида 

бозор муносабати бузилиб, ундаги талаб ва таклиф ўртасида номутаносиблик пайдо 

бўлади. Бу номутаносиблик ишлаб чиқариш билан истеъмол ўртасидаги зиддиятда ўз 

ифодасини топади. Ижтимоий ишлаб чиқариш ижтимоий истеъмолга нисбатан ўсиб 

кетиши натижасида даврий  танглик пайдо бўлиши мумкин. Бошқача қилиб айтганда, 

бозор механизми бозордаги мувозанатни муттасил сақлаб туришга қодир бўлмай қолади. 

Ана шу ҳолат иқтисодиётни тартибга солишнинг бозор механизмидан ташқари давлат 

механизмига зарурат туғдиради. 

Давлат иқтисодиётни тартибга солишнинг бозор механизми тўлиқ бажара олмаган 

вазифаларни ўз зиммасига олади. Иқтисодиётни давлат томонидан тартибга солишнинг 

асосий мақсади иқтисодий мувозанатга эришиш асосида тушкунлик ва тангликнинг 

олдини олиш, ижтимоий ишлаб чиқаришнинг барқарор ўсишини таъминлаш, миллий 

иқтисодиёт равнақи учун имкониятлар яратиш ва аҳолини ижтимоий  муҳофаза қилиш 

чораларини амалга оширишдир. 

Иқтисодиётни давлат томонидан тартибга солишда бозор механизмининг самарали 

ишлаши учун шароит яратиш муҳим аҳамият касб этади. Шунинг учун давлат рақобатни 

рағбатлантириш орқали бозор тизимини сақлашни ўз зиммасига олади. Чунки эркин 

тадбиркорлик ва уни бошқарувчи талаб ва таклиф қонунларининг амал қилиши кўп 

жиҳатдан рақобатга боғлиқ бўлади. Рақобатчилик муҳитини рағбатлантириш ва ҳимоя 

қилишнинг давлат механизми қуйидагиларни назарда тутади:  

 -иқтисодий субъектларнинг фаолият қоидаларини белгилаш; 

 -аҳолини бозор шароитлари, иқтисодиётнинг ҳолати тўғрисидаги ахборотлардан 

хабардор қилиш; 

 -иқтисодиёт субъектлари ўртасидаги бахс ва зиддиятларни ҳал қилишга 

кўмаклашиш чора-тадбирларини амалга ошириш. 

Бозор механизми хусусий тадбиркорлар учун фойда келишини таъминлайдиган 

товар ва хизматларни ишлаб чиқаришни рағбатлантиради. Аммо жамият тараққиёти учун 

зарур бўлган, аҳолининг кўпчилиги фойдаланадиган ижтимоий товарлар ва хизматлар 

хусусий тадбиркорлик доирасида ишлаб чиқарилиши мумкин эмас. Бундай ижтимоий 

товарлар ва хизматларга: мактаблар, йўллар, ёнғиндан ҳимоя қилиш, мудофаа, миллий 

хавфсизлик ва бошқалар киради. Бинобарин, уларни ишлаб чиқаришни ва улардан 

фойдаланишни давлатнинг ўзи ташкил қилиши, тартибга солиши зарур бўлади. 
Иқтисодиётни тартибга солишнинг давлат механизмини тақозо этувчи сабаблардан бири 

аҳолини инсон саломатлигига ва табиатга зиён етказувчи омиллардан ҳимоя қилиш заруратидир. 

Масаланинг моҳияти шундаки, бозор иқтисодиёти шароитида ҳар қандай хўжалик юритувчи 

тадбиркор, аввало, ўзини ўйлайди, ўз манфаати йўлида фаолият кўрсатади. Бу фаолият айрим 

ҳолларда табиатга ёки инсон саломатлигига зиён етказиши, давлат манфаатларига зид келиши 

мумкин. Бундай ҳолатлар ҳам иқтисодиётга давлатнинг аралашувини, кўп сонли 

тадбиркорларнинг манфаатларини барча жамият аъзолари манфаатларига муштараклигини 

таъминлаш чораларини кўришни тақозо этади. 

Шу билан биргаликда давлат ихтиёрида бир қатор молиявий, яъни иқтисодий воситалар ҳам 

мавжудки, улар ёрдамида давлат хўжалик юритувчи субъектларнинг манфаатларига бевосита 

таъсир кўрсата олади. Солиқлар, санация ва субсидиялар ана шундай воситаларга киради. 

Солиқлар давлат томонидан иқтисодиётни тартибга солишнинг энг кучли ва таъсирчан 

воситаси ҳисобланади. Улар ҳар қандай ишлаб чиқариш харажатлари таркибига киритилади. 

Шунинг учун солиқ ставкаси кўтарилса, корхона (фирма) фойдаси камаяди ва аксинча, бу 

ставкалар камайса, олинаётган фойда кўпаяди. Демак, товар ишлаб чиқарувчиларнинг моддий 

манфаатдорлиги кўп жиҳатдан ундирилаётган солиқлар ставкасига бевосита боғлиқ. Солиқлар 

ставкасини ошириш ёки камайтириш орқали муайян ишлаб чиқариш тармоқлари ривожини 

секинлаштириш (ҳатто тўхтатиш), бошқа тармоқлар ривожини эса рағбатлантириш мумкин. 

Иқтисодиётни давлат томонидан тартибга солишнинг молиявий воситаларидан бири 

санация ҳисобланади. У асосан умумдавлат манфаатларидан келиб чиқиб, давлат корхоналарига 

кўрсатиладиган молиявий ёрдамдир. Корхона қарзини кечиб юбориш ёки уни ўзга субъектлар 

ҳисобидан қоплаш, қарзни тўлаш муддатларини кечиктириш, қарз учун тўланадиган фоизларни 

камайтириш, корхонага буюртма бериб, унинг ҳақини олдиндан тўлаб қўйиш ва ҳоказолар 

санация шакллари ҳисобланади. 

Давлат томонидан аниқ мақсадлар учун қайтариб олмаслик шарти билан ажратиладиган 

молия маблағлари субсидиялар деб юритилади. Иқтисодиётни таркибан ўзгартириш 

(диверсификациялаш), экспорт ва импорт мувозанатини таъминлаш, айрим ҳудудларга ёрдам 

бериш каби мақсадлар учун ажратиладиган маблағлар (субсидиялар) ижтимоий йўналтирилган 

бозор иқтисодиёти шароитида муҳим аҳамият касб этади.  

Божхона тўловлари давлат томонидан иқтисодиётни тартибга солиш, аниқроғи, экспорт ва 

импортни чеклаш ёки рағбатлантиришнинг муҳим воситаси ҳисобланади. Уларнинг ставкалари 

кўпайса, чегарадан ўтаётган товарлар миқдори камаяди ва аксинча, ставкаларнинг камайиши 

товарлар оқимининг кўпайишига олиб келади.  

Яна шуни ҳам айтиб ўтиш жоизки, давлат ўзининг кредит сиёсати орқали  иқтисодиёт 

тараққиётига ҳам ўзининг таъсирини ўтказиб туради. 

Давлатнинг иқтисодиётни тартибга солиш механизмида жамиятда сиёсий, ижтимоий 

барқарорликни таъминлаш мақсадида аҳолининг иқтисодий жиҳатдан ночор яшаётган 

гуруҳларини ижтимоий ҳимоялаш муҳим ўрин тутади. Аҳолининг ёрдамга муҳтож қисмини 

ижтимоий ҳимоялаш учун жамият миллий иқтисодиёт тармоқларини, шу жумладан, қишлоқ 

хўжалигини қўллаб-қувватлаш мақсадидаги даромадлар давлат томонидан қайта тақсимланади. 

Даромадларнинг қайта тақсимлаш тизимида давлат муҳим ўрин тутади. Давлат томонидан 

даромадларнинг қайта тақсимланиши иқтисодиётни тартибга солиш механизмининг муҳим унсури 

ҳисобланади. 

Иқтисодиётни давлат томонидан тартибга солиш механизмида макроиқтисодий 

барқарорлаштириш чора-тадбирлари ҳам муҳим ўрин тутади. Маълумки, бозор иқтисодиёти 

шароитида ишбилармонлик фаоллиги ўзгариб туради, иқтисодий ўсиш унинг пасайиши билан 

алмашиниб туради. Унинг оқибатида фирмаларнинг синиши ва ишсизларнинг кўпайиши ортади, 

аҳоли турмуш даражаси пасаяди, улар кўп қийинчиликларни бошдан кечирадилар. 

Макроиқтисодий барқарорликни таъминлаш механизми ёрдамида иқтисодий ўсиш циклидан 

тангликка  (пасайишга) ўтишдаги салбий оқибатларни чеклаш, шунингдек, тангликдан иқтисодий 

ўсиш сари ўтиш имкониятлари вужудга келади. 

Шундай қилиб, иқтисодиётни тартибга солишнинг давлат механизми жамиятнинг 

ижтимоий-иқтисодий тараққиётига таъсир кўрсатувчи ва кўмаклашувчи чора-тадбирлар 

тизимидан иборат деган хулоса қилиш мумкин.   

2боб: Тўрақўрғон туманида кичик бизнес ва хусусий тадбиркорликнинг 

бошқарилиши ва ҳудуд миёсидаги аҳамияти  

 

2.1. Тўрақўрғон туманида кичик бизнес хусусий тадбиркорликнинг  

бошқарилиши ва туман иқтисодиётидаги ўрни   

 

Маълумки, жаҳон миқёсида ҳамон молиявий-иқтисодий  инқироз давом этмоқда. 

Ушбу инқироз йирик саноати ривожланган мамлакатлар иқтисодиётига  салбий таъсир 

этибгина қолмай, мустақил тараққиёт йўлини танлаб, ўтиш даврини бошидан кечираётган 

давлатларни ҳам ўз гирдобига торта бошлади. Бу табиий ҳолатда ишлаб чиқариш 

суъратларининг пасайиши, ишсизликнинг ортиши, аҳоли турмуш даражасининг тушиб 

кетишига сабаб бўлмоқда. Албатта, ушбу салбий оқибатларнинг олдини  олиш мақсадида 

инқироздан  ҳам талофат кўришни кўзлаб ҳар бир давлат ўз иқтисодий хавфсизлигини 

сақлашга ҳаракат қилади.  

Тўрақўрғон туманида ҳам бу каби чора-тадбирлар кўриб борилди. Натижада кичик 

бизнес ва хусусий тадбиркорликни бошқарилиши бўйича самарали кўрсаткичларга 

эришиш имкониятлари яратилди. Тўрақўрғон туманида кичик бизнес ва хусусий 

тадбиркорликни бошқарилишида маҳаллий бошқарув идоралари, яъни туман ҳокимлиги, 

маҳаллий туман солиқ ва банк тизими, бир қатор суғурта компанияларнинг тумандаги 

филиаллари фаол иштирок этиб борди. Тумандаги кичик бизнес субъектлари учун кенг 

имкониятлар яратилди.    

Ўзбекистон ўз мустақиллигининг дастлабки йилларидан ҳуқуқий демократик 

давлат ва адолатли фуқаролик жамиятини шакллантиришнинг мақсад қилиб қўйган экан, 

миллий ва иқтисодий хавфсизликни таъминлашга  асосий эътибор қаратди. Хавфсизликни 

Тўрақўрғон туманида ҳам таъминланиши  туман иқтисодиётининг барқарор 

ривожланишига замин яратди. Туман иқтисодиётига инвестицияларнинг кириб келишига 

катта эътибор берилдики, бунда ҳам кичик бизнес субъектлари рағбатлантириб борилди.  

Тўрақўрғон туманида кичик бизнес ва хусусий тадбиркорликни ривожланишига ва 

бошқарилишига кенг шарт-шароитлар яратиб борилар экан, терроризм ва зўравонлик, 

наркобизнес ва қурол-яроғ билан қонунсиз, савдо қилиш, инсон ҳуқуқларини оммавий 

суръатда поймол этиш каби хавфли бизнес шакллари жиддий тарзда давлат бошқарув 

органлари томонидан назоратга олинди. Натижада бундай ноқонуний бизнес шакллари 

туман миқёсида, нафақат туманда балки вилоятда ҳам инкор этилиб, соғлом бизнесга 

эътибор кучайтирилди.  

2015 йилнинг 1 январь ҳолатига оладиган бўлсак, Тўрақўғон туманида жами бўлиб, 

1166 та юридик шахслар рўйхатга олинган бўлса, уларнинг 902 таси кичик бизнес ва 

хусусий тадбиркорлик корхоналаридир. Бундай корхоналар Тўрақўрғон туманида 2014 

йил ҳолатида жами корхоналарнинг  77,3%ни ташкил этди. Тўрақўрғон туманидаги кичик 

бизнес субъектларининг 91 таси кичик корхона ва 811 таси микрофирма мақомига эга 

бўлган корхоналардир. Туманда асосан микрофирмалар жуда яхши ривожланиб бормоқда. 

Буни олиб борилган тадқиқот натижаларимиздан ҳам яққол кўриш мумкин.    

Микрофирмалар асосан, кичик бизнес субъектларининг бир тури бўлиб, 

мамлакатимизда амалдаги қонунчиликка кўра саноат ишлаб чиқаришнинг тармоқларида 

20 кишигача, хизмат кўрсатиш соҳасида 10 кишигача, савдо ва умумий овқатланиш 

соҳасида 5 кишигача ишловчи корхоналар микрофирма ҳисобланади. Аммо жаҳон 

молиявий иқтисодий инқироз шароитларида (яъни 2008-2011 йилларда) саноат 

тармоғидаги микрофирмаларда 20 кишигача эмас, балки 1-3 нафаргача қўшимча иш 

ўринларини яратиш учун ҳукумат қарорлари қабул қилиниб, ишчилар сони кўпайтирилди. 

Микрофирмалар кўпроқ яккамулкчилик асосидаги хусусий корхоналар бўлиб, Тўрақўрғон 

туманида кенг тарқалган ҳолда ривожланиб борди.     

2.1.1-чизма. Тўрақўрғон туманида жами юридик шахслар  

ва шундан кичик бизнес корхоналари сони 
 

 

 
Бундан ташқари якка тартибдаги тадбиркорлик фаолияти ҳам Тўрақўрғон туманида кенг 

тарқалган. Бундай фаолият тури алоҳида фуқаролар томонидан ўзларининг таваккалчиликлари ва 

мулкий жавобгарликлари остида, шахсий даромад (фойда) олиш мақсадида амалдаги қонунчилик 

доирасида амалга ошириладиган ташаббускор хўжалик фаолиятини ўз ичига қамраб 

олади. Шунингдек, оилавий бизнес мақомидаги субъектлар ҳам кенг авж олмоқда. . 

Шуни алоҳида қайд этиш керакки, туманда кичик корхоналар ҳам ўз фаолиятини 

олиб бормоқда. Аммо юқорида қайд этилганидек, миқдоран микрофирмаларга нисбатан 

олганда кам. Кичик корхона – кичик бизнес субъектларининг бир тури бўлиб, 

мамлакатимизда амалдаги қонунчиликка кўра саноат ишлаб чиқаришнинг айрим 

тармоқларида (масалан, енгил ва озиқ-овқат саноати, металлга ишлов бериш ва 

асбобсозлик саноати ва ҳоказо) 100 кишигача, айримларида (масалан, машинасозлик, 

металлургия, ёқилғи-энергетика саноати ва бошқаларда) 50 кишигача, хизмат кўрсатиш 

соҳасида 25 кишигача ишловчи корхоналар кичик корхона ҳисобланади. Ҳозирги кунда 

туманда кичик корхоналарнинг аксарияти савдо ва умумий овқатланиш соҳасига тўғри 

келади. Иқтисодиётнинг бу тармоғида тадбиркорлар кўпайиб капитал айланмаси тез 

амалга ошмоқда ва фойдага эришиш имкониятларида таваккалчилик минимал даражага 

туширилган.  

Тўрақўрғон туманида фаолият олиб бораётган кичик бизнес ва хусусий 

тадбиркорлик корхоналарига солиқ имтиёзлари бериб борилмоқда. Солиқлар орқали 

кичик бизнес субъектлари тартибга солиб борилади. Қайси тармоқда кичик бизнес 

субъектлари миқдоран кам бўлса, ўша тармоқда солиқдан озод қилиш имтиёзлари 

қўлланилиб, шарт-шароитлар яратилмоқда. Бундан ташқари солиқларни унификация 

қилиш, яъни солиқ механизмини соддалаштириш мақсадида иқтисодий моҳияти, солиққа тортиш 

объекти ўхшаш бўлган солиқ турларини бирхиллаштириш амалга оширилди.  Маҳаллий солиқ 

тизими орқали кичик бизнес субъектлари турли солиқлар асосида шундай тартибга солиб 

борияптики, бугунги кунда кичик бизнес секторнинг ривожланишида солиқ тизими 

асосий воситага айланмоқда.  

2.1.1-жадвал 

  

Тўрақўрғон туманида белгиланган қонунчилик асосида  

солиқ ставкаларининг пасайтирилиши
1
 

 

Солиқ ва бошқа мажбурий тўловлар тури 2000 йил 2014 йил 

Юридик шахслардан олинадиган фойда 

солиғи 
31 7,5 

Жисмоний шахслардан олинадиган даромад 

солиғи 

15%, 25%, 

36%, 40% 

8,5%, 17%, 

23% 

Микрофирма ва кичик корхоналар учун ягона 

солиқ тўлови 
15 15 

Юридик шахсларнинг мол-мулкига 

солинадиган солиқ 
4,0 4,0 

Ягона ижтимоий тўлов 40 8 

 

 

Солиқ тизимидаги ислоҳотларнинг амалга оширилиши регулятор Хусусан, кейинги 

ўн йил мобайнида юридик шахслардан олинадиган фойда солиғи ставкаси 4,1 баробар, 

микрофирма ва кичик корхоналар учун ягона солиқ тўлови ставкаси 2,1 баробар, юридик 

шахсларнинг мол-мулкига солинадиган солиқ ставкаси 1,1 баробар, ягона ижтимоий тўлов 

ставкаси 8 баробар пасайтирилган. Бунинг натижасида Тўрақўрғон туманида умумий 

солиқ юки ҳам йиллар давомида сезиларли равишда пасайиб бормоқда. 

Тўрақўрғон туманида кичик бизнес ва хусусий тадбиркорликни бошқарилиши ва 

ривожлантирилишида солиқ тизимидан ташқари банк тизимида ҳам катта ислоҳотлар 

олиб бориляпти. Кичик бизнес субъектларига қатор кредитлар бериш ва микрокредитлар 

ажратиш йўлга қўйилган бўлиб, тадбиркорлар молиявий жиҳатдан қўллаб-

қувватланмоқдалар.  

Хусусан, 2012 йилнинг январ-декабр ойларида кичик бизнес субъектларига 2650,5 

млн. сўмлик кредитлар берилди. 2014 йилда эса бундай кредитлар ҳажми 15054,0 млн. 

сўмни ташкил этди. Бу ркедитларнинг 4666,7 млн. сўмлик ҳажми қисқа муддатли 

кредитлар бўлса, 10387,3 млн. сўмлиги узоқ муддатли кредитлардир. Бошқача айтганда 

узоқ муддатли кредитлар ҳажми қисқа муддатлари кредитлар ҳажмидан 2,2 мартага 

кўпроқдир. 

Кичик бизнес субъектларига берилган кредитлар кичик бизнес корхоналарининг 

молиявий ҳолатига ижобий таъсир кўрсатиБ, капитал айланмасини тезлаштириш ва 

кенгайтиришига олиб келди. Ҳозирги кунда туманда микрокредтларни бериш бўйича 

одатда “Микрокредитбанк” томонидан самарали амалга оширилмоқда. Шунингдек, 

“Агробанк”, “Ҳамкорбанк” каби молиявий муассасалар туман тадбиркорларига кредитлар 

ажратишда устуворлик қилмоқдалар. 

     

                                                           

1
 Ўзбекистон Республикаси 2270-ПҚга асосан белгиланган. 

2.2.2-жадвал 

 

Тўрақўрғон туманида кичик бизнесни ривожлантириш  

учун ажратилган кредитлар
1
 

(2014 йил ҳолатида) 
 

Кўрсаткичлар 
Ўлчов 

бирлиги 
Миқдори 

Кичик бизнесни ривожлантириш учун 

кредитлар жами млн. сўм 15054,0 

                          шундан: қисқа муддатли млн. сўм 4666,7 

                                         узоқ муддатли млн. сўм 10387,3 

 

 

 

Давлатга қарашли ва нодавлат мулкларни  бўш турган биноларни тадбиркорлик 

субеъктларига  нўл баланс билан ишлаб чиқаришни кенгайтириш, қўшимча иш ўрни  

яратиш учун берилди. 

Умуман олганда Тўрақўрғон туманида кичик бизнес ва хусусий тадбиркорликнинг 

ривожланиб бориши натижасида янгидан янги иш ўринлари барпо этиб борилмоқда. 

Масалан, барча йўналишларда яратилган янги иш ўринлари 2014 йилда 5115 тани ташкил 

этади. Бу кўрсаткич 2013 йилда 4982 тани ташкил этган. Демак бир йилда янги иш 

ўринлари 133 тага кўпайган. 2012 йилда барча йўналишларда яратилган янги иш ўринлари 

4801 тани ташкил этган эди. Туманда ҳоқимлик томонидан белгиланган дастурларни 

амалга ошириш ҳисобига ҳам янги иш ўринлари яратилган. Бунда ҳам 2012-2014 йиллар 

оралигида янги иш ўринлари сони ортиб борган.     

Туманда иқтисодиётнинг молиявий мутаносиблиги таъминланди. Маҳаллий 

бюджетнинг даромад қисми бўйича барча кўрсаткичлар ошириб бажарилганлиги 

туфайли бюджет тўловларини ўз вақтида амалга ошириш имконияти яратилди. 

Турақўрғон туманида кичик корхоналар сони ва улар ишлаб чиқарган 

маҳсулотлар ҳажми йилдан-йилга ошиб бормоқда. Кичик корхоналар Ўзбекистан 

Республикасининг «Корхоналар тўғрисида», «Мулк тўғрисида», «Эркин 

тадбиркорлик фаолияти кафолатлари тўғрисида»ги каби қонунлари, Президент 

фармонлари, Вазирлар Маҳкамасининг қарорлари ва бошқа меъёрий ҳужжатлар 

асосида ташкил этилмоқда. 

Шуни алоҳида қайд этиш керакки, Тўрақўрғон туманидаги енгил ва oзиқ-oвқат 

санoатининг истеъмол тoварлари ишлаб чиқаришга иxтисoслашган кoрxoналари, 

шунингдeк, ишлаб чиқаришни маҳаллийлаштириш дастурида иштирoк этаётган 

кoрxoналар учун кенг кўламли қўшимча сoлиқ ва бoжxoна имтиёзлари бeрилди. 

Жумладан, Ўзбекистон Республикаси Президентининг 2009 йил 27 январдаги 1048-сонли 

қарорига кўра бутловчи қисмлар ва деталлар, тайёр маҳсулотлар, материаллар ва хом ашё 

турларини ишлаб чиқарувчи корхоналарга: 

 четдан келтириладиган технологик асбоб-ускуналар ва улар учун эҳтиёт қисмлар, 

шунингдек маҳаллийлаштириладиган маҳсулотлар ишлаб чиқаришда технологик 

                                                           

1
 Муаллиф томонидан Марказий банкнинг вилоят Бош бошқармаси  маълумотларига асосан тузилган. 

жараёнда фойдаланиладиган, республикада ишлаб чиқарилмайдиган компонентлар учун 

божхона тўловлари (божхонада расмийлаштириш йиғимларидан ташқари); 

 маҳаллийлаштириш лойиҳалари бўйича ишлаб чиқарилган маҳсулотлар бўйича 

фойда солиғи, ягона солиқ тўлови (солиқ солишнинг соддалаштирилган тизимини 

қўллайдиган субъектлар учун); 

 маҳаллийлаштириладиган маҳсулотлар ишлаб чиқариш учун фойдаланиладиган 

асосий ишлаб чиқариш фондлари бўйича мулк солиғи тўлашдан озод қилиндилар. 

Уй-жoй қуриш ва реконструкция қилиш бўйича янги ташкил қилинаётган 

иxтисoслаштирилган пудрат ташкилoтлари 5 йил муддатга барча турдаги сoлиқлардан 

oзoд этилди. Кoрxoналар муассисларининг капиталлашув ва инвестиция киритишга 

йўналтириладиган дивидeндлари ҳам ана шу муддатга сoлиққа тoртилмайдиган бўлди.  

Тўрақўрғон туманида фаолият олиб бораётган кичик бизнес ва хусусий 

тадбиркорлик субъектлари ўз иқтисодий муносабатларида стратегик нуқтаи назардаги 

бошқаришларини амалга ошириб рақобат муҳитида ривожланиб борамоқдалар. 

Кичик бизнес ва хусусий тадбиркорлик фаолияти билан шуғулланаётган корхона ёки 

фирма стратегиясига тузатишлар киритиш меъёрдаги оддий ҳолат ҳисобланади. Баъзан 

стратегияга ўзгартириш киритиш зарур бўлиб қолади. Камдан-кам ҳоллардагина кичик 

корхона стратегияси вақт синовидан ўта олади. Стратегияни қандай қилиб яхшилаш 

мумкин, деган савол менежерни хеч қачон тарк этмаслиги лозим. Шунинг учун 

стратегияни ишлаб чиқиш динамик жараёндир.  

Кичик бизнес ва хусусий тадбиркорлик фаолиятини бошқаришда стратегик 

ёндашувларни шакллантириш учун қуйидагиларга эътибор бериш лозим: 

-ишни қандай ривожлантириш керак ? 

-мижозларни қандай қилиб қаноатлантириш керак ? 

-рақиблардан қандай қилиб ўзиб кетиш мумкин ? 

-ўзгарувчан бозор шароитларига қандай жавоб бериш лозим ? 

-корхонанинг айрим функционал бўлинмаларини қандай бошқариш керак? 

-молиявий ва стратегик мақсадларга қандай қилиб эришиш мумкин ?         

Бу каби саволлар кичик бизнес ва хусусий тадбиркорлик корхоналарининг 

фаолиятини бозор муносабатлари шароитидаги ҳаракатланишини таъминлаш имконини 

беради. Кичик бизнес субъектларини бошқариш давлат аҳамиятидаги муҳим йўналиш 

бўлганлиги туфайли уларнинг давлат миқёсидаги алоҳида ўрнини инкор этиб бўлмайди.  

 

 

 

 

2.2. Тўрақўрғон туманида кичик бизнес ва хусусий  

тадбиркорликнинг ривожланиши   

 

Тўрақўрғон туманининг ҳудуди, табиати, аҳолиси жиҳатидан олганда кичик бизнес 

ва хусусий тадбиркорлик соҳасининг ривожланишига қулай шарт-шароитлар яратилган 

ҳудудлар қаторига киради.  

Тўрақўрғон туманида ҳунармандчиликнинг айрим соҳалари, қадимдан 

ривожланган. Бу ерда пичоқсозлик, дўппичилик, темирчилик, кастачилик, тўқимачилик 

жуда яхши ривожланган бўлиб, ҳозирги кунда ҳам миллий ҳунармандчиликнинг кенг 

ривожланиб бориши кузатилади.  

Тўрақўрғон тумани Фарғона водийсини Республикамизнинг бошқа ҳудудлари 

билан алоқаларини боғлаб турадиган туманлардан бири бўлиб, бу ҳудудда халқаро 

автомобиль йўлининг қурилиши ниҳоясига етиб бормоқда. Шуни алоҳида таъкидлаш 

керакки, Тошкент–Андижон–Ўш–Қашғар халқаро автомобиль йўлининг қурилиши 

мамлакатнинг барча вилоятлари билан алоқалар олиб бориши имкониятини кенгайтиради.  

Бугунги кунда Тўрақўрғон туманида жами бўлиб 1166 та юридик шахслар рўйхатга 

олинган бўлиб, уларнинг 902 таси кичик бизнес субъектларидир. Туманда рўйхатга 

олинган кичик бизнес субъектларининг 91 таси кичик корхона ҳисобланса, 811 таси 

микрофирмалардир. Шуни алоҳида қайд этиш керакки, 2013 йилда 102 та кичик 

корхоналар рўйхатга олинган бўлиб, 2014 йилдаги ҳолатдан 11 тага кўпроқ бўлган. Демак 

2014 йилда рўйхатга олинган кичик корхоналар 2013 йилга нисбатан олганда 89,2%ни 

ташкил этади.  

 

2.2.1-жадвал 

 

Тўрақўрғон  тумани  бўйича  рўйхатга  олинган  юридик  

шахсларни вилоят кўрсаткичлари билан солиштирилиши
1
 

 

 

 

 

 

Тўрақўрғон туманида микрофирмалар жуда кўп рўйхатга олинган. Масалан, 2013 

йилда 731 та ва 2014 йилда 811 та микрофирмалар рўйхатга олинган. Бу дегани 2014 

йилда 2013 йилдаги ҳолатдан кўра 80 тага кўп микрофирма рўйхатга олинган, яъни ўтган 

йилга нисбатан 110,9%ни ташкил этади. Микрофирмалар кичик корхоналарга нисбатан 

кўп бўлиши тадбиркорлар учун бошқарилиши қулай Бундай корхоналарда ишчилар сони 

кичик корхоналардагига нисбатан оз бўлади. Бозор иқтисодиёти шароитларида бикр 

ҳаракатланиб, бозорнинг турли салбий унсурларига чидамли бўлади. Микрофирмалар 

кичик корхоналарга нисбатан эластик фаолият олиб борадилар шунинг учун уларнинг 

ҳаётий давомийлиги ҳам узоқроқ бўлиши мумкин.   

2.2.1-жадвални таҳлил қилишда 2012 йилга тегишли маълумотлар ҳам бор. Бу 

йилга тегишли таҳлилларда шуни қайд этиш керакки, статистик маълумотлар 

яхлитланган. Масалан, кичик бизнес субъектлари қаторида деҳқон ва фермер 

хўжаликлари ҳам бирга қўшиб ҳисобланган. Шунинг учун ҳам 2012 йилга тегишли 

                                                           

1
 Жадвал муаллиф томонидан Тўрақўрғон тумани статистика бошқармаси маълумотлари асосида 

тузилган. 

  

Юридик 

шахслар 

жами 

шу жумладан: 

кичик 

бизнес 

шундан: 

кичик 

корхона 
микрофирма 

01.01.2013 ҳолатига 

Тўрақўрғон тумани 2204 1925 332 1593 

Вилоят бўйича 33290 29415 3409 26006 

01.01.2014 ҳолатига  (деҳқон ва фермер хўжаликларисиз) 

Тўрақўрғон  тумани 1108 833 102 731 

Вилоят бўйича 18243 14447 1452 12995 

01.01.2015 ҳолатига  (деҳқон ва фермер хўжаликларисиз) 

Тўрақўрғон  тумани 1166 902 91 811 

Вилоят бўйича 18891 15122 1412 13710 

маълумотлар миқдор жиҳатидан 2013 ва 2014 йиллардаги ҳолатлардан каттадир. Масалан, 

2012 йилда Тўрақўрғон туманида жами 2204 та юридик шахс мақомидаги корхоналар 

рўйхатга олинган бўлса, уларнинг таркибида деҳқон ва фермер хўжаликлари ҳам қўшиб 

ҳисобланган. Бу йилда жами рўйхатдан ўтган кичик бизнес субъектлари 1925 тани ташкил 

этади. уларнинг 332 таси кичик корхоналар бўлса, 1593 таси микрофирмалардир. Лекин бу 

субъектларнинг барчасида деҳқон ва фермер хўжаликлари ҳам қўшиб ҳисобланган.   

2013 йилдан бошлаб статистика муассасаларида кичик бизнес субъектларини 

ҳисоблашда янада ҳам аниқроқ ёндашувлар қўлланилди. Натижада ҳозирги кунда биз 

кичик бизнес субъектларини миқдори қанча эканлигини аниқ айта оладиган 

маълумотларга эга бўлдик. Бу ҳам олиб борилаётган ислоҳотларнинг таркибида амалга 

оширилиши керак бўлган чора-тадбирлардан биридир. 

Ҳозирги кунда Тўрақўрғон туманида турли соҳаларда кичик бизнес субъектлари 

мавжуд. Туман миқёсида кичик бизнес ва хусусий тадбиркорликни ривожлантиришга 

эътибор берилар экан, уни меркантил босқичда эканлигини англаш қийин эмас. Бу 

ҳолатни салбий ҳисобламасакда, лекин кичик бизнес корхоналарини кўпроқ ишлаб 

чиқариш соҳаларида, ёки замонавий соҳаларда ташкил этишга йўналтиришимиз керак. 

Демқочимизки, бизнес фаолиятида «ол–сот» формуласига амал қилишни чеклаб, кўпроқ 

ишлаб чиқаришга устуворлик бериш лозим. Чунки ишлаб чиқарувчи-тадбиркор ёки 

инвестор-ишбилармон ҳали бизнинг ички бозорда ҳукмрон эмас. Аммо, «Кексаларни 

эъзозлаш йили» деб эълон қилинган 2015 йилдан бошлаб, бу каби муаммоларни ҳал этиш 

билан боғлиқ бўлган ижобий ишлар кўлами янада ошишига ишончимиз комил.  

Шуни қайд этиш керакки, ҳозирги кунда (2014 йилга тегишли статистик 

маълумотларга кўра) Тўрақўрғон туманида жами бўлиб, 777 та кичик бизнес субъектлари 

ўз фаолиятларини олиб бормоқдалар. Бу эса рўйхатга олинган кичик бизнес субъектларига 

нисбатан олганда 86,1%ни ташкил этади. Худи шу кўрсаткич 2013 йилга тегишли 

статистик маълумотлар асосида ҳисобланганда 84,8%ни ташкил этган. Демак, бир йилда 

фаолият кўрсатаётган кичик бизнес субъектлари рўйхатга олинганга нисбатан 

солиштирганда 1,3 пунктга ошган.  

Бунинг асосий сабаблари туманда кичик бизнес субъектлари учун қулай шарт-

шароитларнинг яратилганлигидир. Қолаверса, Тўрақўрғон туманида бозор 

инфратузилмаси объектлари ҳам ўз фаолиятларини олиб ормоқдалар. Улар кичик бизнес 

субъектлари учун ўз хизматларини кўрсатиб боряптилар. Агар бозор инфратузилмаси 

фаолияти равон бўлиб барча хизматларни амалга оширишда сифат кўрсаткичлари 

кўриниб турса, кичик бизнес субъектлари ҳам ўз фаолиятларини мукаммал олиб боришга 

ҳаракат қилиб жамиятнинг ривожланишига катта ижобий таъсирини кўрсатади. Чунки 

кичик бизнес ва хусусий тадбиркорликнинг ривожланиши туманнинг иқтисодий жиҳатдан 

ривожланишига ва энг муҳими аҳолининг турмуш даражасининг ўсишига катта таъсир 

кўрсатади.     

 Тўрақўрғон туманида кичик бизнес ва хусусий тадбиркорликни ривожлантириш, 

ижтимоий йўналтирилган бозор иқтисодиётини шакллантиришнинг асосий ва устувор 

йўналишлардан бирига айланди. Кичик бизнес ва хусусий тадбиркорликни 

ривожлантириш муҳим иш эканлигига истеъмол бозорини товарлар ва хизматлар билан 

бойитиш муаммоси, шу билан бирга у орқали қатор иқтисодий ва ижтимоий масалалар ўз 

ечимини топади. Кичик бизнес ва хусусий тадбиркорликнинг имиджи бугунги кунда 

бизнинг макрокўламда жуда юқори баҳоланадики, буни давлат томонидан яратилаётган 

шарт-шароитлар орқали англаш мумкин. 

 Бу соҳанинг ҳам иқтисодий, ҳам ижтимоий тараққиётга таъсири энг аввало шу 

билан белгиланадики, у республика аҳолисининг ишбилармонлик фаолиятини 

кенгайтирди. Кичик бизнес ва хусусий тадбиркорликка кенг йўл очилиши туман 

иқтисодиётининг салоҳиятини оширишга ва очиқ иқтисодиётни тобора ривожланишига 

хизмат қилади. Бундан ташқари у маънавий-маърифий аҳамиятга ҳам эга. Масалан, 



24 

 

миллий ҳунармандчилик ва унутилган анъанавий соҳаларни қайта тиклаш орқали 

жамиятимизнинг маънавий қадриятларини жаҳонга намоён қилиш мумкин.    

 

2.2.2-жадвал 
 

Тўрақўрғон  туманида жами фаолият кўрсатаётган юридик 

мақомидаги  хўжалик юритувчи субъектларни вилоят  

кўрсаткичлари билан солиштирилиши сони
1
 

 

 

Юридик 

шахслар 

жами 

шу жумладан: 

кичик 

бизнес 

шундан: 

кичик 

корхона 
микрофирма 

01.01.2013 ҳолатига 

Тўрақўрғон  тумани 2037 1763 321 1442 

Вилоят бўйича 30050 26317 3324 22993 

01.01.2014 ҳолатига  (деҳқон ва фермер хўжаликларисиз) 

Тўрақўрғон  тумани 976 707 94 613 

Вилоят бўйича 15953 12292 1385 10907 

01.01.2015 ҳолатига  (деҳқон ва фермер хўжаликларисиз) 

Тўрақўрғон  тумани 1038 777 86 691 

Вилоят бўйича 16698 13080 1356 11724 

 

 

 

Кичик бизнес ва хусусий тадбиркорлик корхоналари миллий иқтисодиётнинг 

ҳаракатланувчанлиги  ва  мослашувчанлигини  оширувчи  бўғин  сифатида майдонга 

чиқдики, бу билан истеъмол бозоридаги талаб ва таклиф даражаси ўртасидаги фарқ 

камайди ҳамда мувозанат барқарорлашди.  

Тўрақўрғон туманида кичик бизнес ва хусусий тадбиркорликнинг ривожланиши 

ишлаб чиқаришни давлат монополиясидан чиқариш имконини берди. Бу унинг иқтисодий 

самарадорликдаги бир томони бўлса, иккинчи томони − у рақобат муҳитини пайдо қилди. 

Бу секторнинг ривожланиши рақобатнинг такомиллашувига олиб келдики, бу билан у 

бозор структурасини ҳам яхшилай бошлади. Бундай бозор структураси туфайли 

республика иқтисодиётида, айни ўтиш даврида ижобий натижаларни қўлга киритиш 

қулайроқ кечди. 

 

 

 

 

 

 

                                                           

1
 Жадвал муаллиф томонидан Тўрақўрғон тумани статистика бошқармаси маълумотлари асосида 

тузилган. 

2.2.1-чизма 

Давлат миқёсида (макрокўламда)ги иқтисодий-ижтимоий тараққиётга кичик 

бизнес ва хусусий тадбиркорликнинг таъсири
1
 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

                                                           

1
 Манба: Арипов О.А. Ўзбекистонда кичик бизнес ва хусусий тадбиркорликни давлат томонидан 

тартибга солиш. –Т.: Фан, 2012. 72 бет.  

Макродаражадаги тараққиётнинг кичик бизнес ва хусусий 

тадбиркорлик фаолиятига боғлиқ белгиланиши 

иқтисодий жиҳати ижтимоий жиҳати 

ишлаб чиқаришни 

демоно-

полизациялаш 

бозор инфра-

тузилмасининг 

ривожланиши 

хусусий  

мулкни 

қадрлаш ва 

асраш 

қадриятининг 

шаклланиши  

аҳолида тадбир-

корликка инти-

лиш, меҳнатсе-

варлик ва тежам-

корлик психоло-

гиясининг 

чуқурлашуви 
ишлаб чиқариш 

таркибида сифат 

устунлигига 

эришиш 

мулкчилик 

муносабат-

ларининг 

ривожланиши 
жамият турмуш 

даражасининг 

кўтарилиши 
аҳоли 

даромадлари-

нинг ортиши экспортнинг 

кенгайиши 
рақобатнинг 

вужудга 

келиши бюджет 

барқарорли-

гига эришиш 

аҳоли истеъ-

молининг 

кенгайиши 

аҳолининг но-

чор қатламига 

ёрдам бериш 

камбағаллик 

муаммоларига 

чек қўйиш 

ишсизликнинг 

камайиши 
 

маҳсулот  

ассор-

тиментининг 

кенгайиши 

иш 

ўринларининг 

кўпайиши 

эркинлашти-

ришнинг 

кучайиши 

янги ғояни 

кўпроқ ишлаб 

чиқаришга 

татбиқ этиш 

янги тармоқ ва 

соҳалар пайдо 

бўлиши 

аҳоли 

қатламларида 

бизнес 

элитанинг 

шаклланиши 

аҳоли 

харажатлари 

таркибидаги 

ўзгаришлар 

инновацион 

фаолиятнинг 

авж олиши 

модернизация 

жараёнларининг 

кучайиши 

миқдор ва сифат 

жиҳатидан  

ўсишга эришиш 

иқтисодий 

барқарорликни 

таъминлаш 

касбий фао-

лиятнинг дам 

олиш билан 

уйғунлашуви 

экологик 

бизнес фаолият 

қўшимча иқтисодий 

самарадорликка 

эришиш 

ликвидлик 

даражасининг 

ошиши 

Рақобат кичик бизнес ва хусусий тадбиркорликни ҳаракатлантирувчи омилдир. 

Бинобарин, рақобатда ғолиб чиқиш учун кичик бизнес ва хусусий тадбиркорлик 

корхоналари ишлаб чиқариш харажатларини камайтиришга, товар сифатини оширишга, 

товар сотилишини харидор учун қулайлаштиришга интилади, акс ҳолда товарларни 

пуллаб катта фойда кўриб бўлмайди. Шунинг учун кўп ва бир хил маҳсулот ишлаб 

чиқарадиган йирик корхоналарга нисбатан, кичик бизнес ва хусусий тадбиркорлик 

корхоналари юқорида қайд этилганидек, янги ғояларни кўпроқ ишлаб чиқаришга жалб 

этади, камроқ хатарга дуч келади, ўз ишини тезроқ қайта қуради ва шу тарзда илмий-

техника тараққиётини кучайтиради.  
 

2.2.3-жадвал 

 

Тўрақўрғон туманида кичик тадбиркорлик (бизнес)  

субъектлари кўрсаткичлар демографияси 

(деҳқон ва фермер хўжаликларисиз) 
 

   (бирлик) 

 
01.01.2014й  

ҳолатига 

01.01.2014й  

ҳолатига 

01.01.2015й  

ҳолатига 

01.01.2015 ни 

01.01.2014 га 

нисбатан % 

Рўйхатга олинган 825 833 902 108,3 

Фаолият кўрсатаётган 668 707 777 110,0 

Фаолият 

кўрсатмаётган 
157 126 125 99,2 

Рўйхатга олинган  

(3 ойда) 
53 76 100 131,5 

Рўйхатдан чиқарилган 

(3 ойда) 
41 71 40 56,3 

 

 

 

Тўрақўрғон туманида кичик бизнес ва хусусий тадбиркорликни ривожлантириш ва 

бошқаришда маҳаллий бошқарув идораларининг кўмаги катта бўлиб, асосан кредит 

муассасалари кичик бизнес субъектларига катта молиявий ёрдам беришни йўлга 

қўйишган. Масалан, 2012 йилда тумандаги кичик тадбиркорлик (бизнес) субъектларига 

тижорат банклари томонидан  берилган кредитлар ҳажми 9548,4 млн. сўмни ташкил этди. 

Бу эса 2011 йилдагига нисбатан олганда 2406,9 млн. сўмга кўп ёки ўсиш суръати 

133,7%ни ташкил этди.  

Тўрақўрғон туманида 2013 йилда 11510 млн. сўм миқдоридаги кредитларни кичик 

тадбиркорлик (бизнес) субъектларига тижорат банклари томонидан  берилган бўлиб, бу 

2012 йилга нисбатан олганда 120,5%ни ташкил этди. Кредитларни ажратиш мақсадли 

бўлиб, айнан белгиланган йўналишларга сарфланди. Бу эса ўз навбатида тадбиркорларни 

таваккалчиликларини минималлаштиришга олиб келадиган имкониятларни яратади. Агар 

2014 йилдаги ҳолитни таҳлил этадиган бўлсак, у ҳолда бу йилда кичик тадбиркорлик 

(бизнес) субъектларига тижорат банклари томонидан  берилган кредитлар ҳажми 15054,0 

млн. сўмни ташкил этди. Бу дегани 2013 йилга нисбатан олганда 130,8%га ошганлигини 

кўрсатади.  

2.2.4-жадвал 

 

Кичик тадбиркорлик (бизнес) субъектларига тижорат банклари 

томонидан  берилган кредитлар 

 

(млн. сўм) 

Ҳудудлар 
2011 йил 

январ-декабр 

2012 йил 

январ-декабр 

2013 йил 

январ-декабр 

2014 йил 

январ-декабр 

Мингбулоқ 5319,0 7039,8 9090 11966,0 

Косонсой 6735,6 8781,8 10176 13189,0 

Наманган 6233,7 8147,6 10043 13082,0 

Норин 4988,6 6463,5 8429 11117,0 

Поп 8131,7 10906,7 13179 17224,0 

Тўрақўрғон 7141,5 9548,4 11510 15054,0 

Уйчи 7867,3 10454,4 10496 14050,0 

Учқўрғон 9723,1 12817,7 16029 20770,0 

Чортоқ 7837,0 10384,4 12597 16342,0 

Чуст 8458,6 11208,9 13989 18129,0 

Янгиқўрғон 5884,7 7840,0 11194 14512,0 

Наманган ш. 90186,9 121653,0 167629 220929 

Жами 168507,7 225246,2 294361,0 386364,0 

 

 

 

2.2.4-жадвалга тегишли маълумотларни таҳлил этганда шуни аниқлаштириш 

мумкинки, тегишли йилларнинг барчасида йилдан йилга кичик тадбиркорлик (бизнес) 

субъектларига тижорат банклари томонидан  берилган кредитларнинг ҳажми ошиб 

борган. Деярли барча йилларда ўсиш суръати таъминланган. Аммо 2012 йилдаги ўсиш 

суръати сўнгги тўрт йил ичида энг юқори ўсиш суръати эканлигини кўрсатиб турибди.  

Туманда кичик бизнес субъектлари айниқса савдо ва умумовқатланиш соҳасида 

кўпдир. Ушбу тармоқда 302 та кичик бизнес субъектлари рўйхатдан ўтган бўлса, 

Уларнинг 252 таси фаолият кўрсатаётганларидир. Кичик бинес субъектларининг 20 таси 

ўз фаолиятларини тўхтатганларидир. 2014 йилнинг январь-декабрь ойларининг ўзида 

худди шу тармоқда 22 та янги ташкил топган кичик бизнес субъектлари мавжуд бўлса, 

тугатилганлари 15 тани ташкил этади.   

Бироқ сўнгги йилларда Тўрақўрғон туманида маҳаллий бошқарув идоралари 

томонидан кичик бизнес ва хусусий тадбиркорлик фаолиятини тартибга солиб 

борилганда, саноат тармоғига алоҳида эътибор қаратилмоқда. Аниқроғи саноат 

тармоғидаги кичик бизнес субъектларига кенг шарт-шароитлар яратиб берилмоқда. Бу эса 

туман иқтисодиётига катта ижобий самарасини кўрсатиши мумкин.  

2.2.5-жадвал 

 

Тўрақўрғон туманида кичик тадбиркорлик (бизнес)  

субъектлари сони
1
  

(фермер хўжаликларисиз)
2
 

 
2015 йил 1 январ ҳолатига 

Тармоқлар 
Рўйхатдан 

ўтган 

Фаолият 

кўрсатаётган 

Фаолият 

кўрсат-

маётган 

2014 йил                 

январ-декабр 

ташкил 

топди 

туга-

тилди 

Саноат 183 159 24 25 5 

Қишлоқ ва ўрмон 

хўжалиги 
93 85 8 18 4 

Транспорт ва алоқа 63 58 5 9 5 

Қурилиш 71 53 18 11 2 

Савдо ва умум-

овқатланиш 
302 252 50 22 15 

Бошқа соҳалар 190 170 20 17 9 

Жами 902 777 125 102 40 

 

2.3. Тўрақўрғон туманида кичик бизнес ва хусусий тадбиркорликни  

бошқаришдаги ҳудудий муаммолар ва уларни бартараф этиш 

 

Тўрақўрғон тумани Наманган вилоятига қарашли туманлардан бири бўлганлиги 

учун бу ерда кичик бизнес ва хусусий тадбиркорликни ривожлантириш масалалари 

вилоятга хос экологик муаммоларни ҳам ўз ичига қамраган ҳолда бошқариб борилмоқда. 

Жуда кўп манбаларда таъкидланганидек, бугунги кун муаммолардан бири – атроф-

муҳитнинг муҳофазаси муаммосидир. Чунки бир неча ўн йилликлар давомида экстенсив 

хўжалик юритиш орқали табиатга ўтказилган тазйиқ, ер ости ва ер усти бойликларидан 

исрофгарчилик билан фойдаланиш ҳозирда жиддий салбий оқибатини кўрсатмоқда. 

Эндиликда атроф-муҳитни ифлослантирувчи, зарарли чиқиндиларни чиқарувчи тирик 

организмларни заҳарловчи йирик корхоналарнинг фаолиятини чеклаш муҳимдир. Бу 

муаммо эса кўп маҳаллий хом ашёлар, йирик саноат корхоналарининг чиқиндиларини 

қайта ишлаш қобилиятига эга бўлган, ишлаб чиқаришда чиқитсиз технологиялардан 

самарали фойдаланувчи ҳамда атроф-муҳитга деярли таъсир кўрсатмайдиган замонавий 

технологиялар билан қуролланган корхоналарнинг кўпроқ ташкил этилиши орқали ҳал 

этилиши мумкин.  

Тўрақўрғон туманида кичик бизнес ва хусусий тадбиркорликни ривожлантириш ва 

бошқаришдаги муаммолардан бири, кичик бизнес субъектлари мақомидаги корхоналар 

ўртасида фарқланишнинг катталигидир. Бошқача айтадиган бўлсак, Тўрақўрғон туманида 

жами 902 та кичик бизнес субъектлари рўйхатга олинган бўлиб, уларнинг аксарияти, яъни 

811 таси микрофирмалардан иборат. Атиги 91 таси кичик корхоналардир.  

                                                           

1
 Жадвал муаллиф томонидан Тўрақўрғон тумани статистика бошқармаси томонидан олинган 

маълумотлар асосида тузилган. 
2
 Вазирлар Маҳкамасининг 2003 йил 11 октябрдаги 439-сонли қарорига асосан. 

2.3.1-жадвал 

 

Вилоят шаҳар ва туманлари бўйича жами рўйхатга  

олинган юридик шахслар 

(деҳқон ва фермер хўжаликларисиз) 

 

01.01.15 ҳолатига  

 Ҳудуд 

Юридик 

шахслар 

жами 

шу жумладан: 

кичик 

бизнес 

шундан: 

кичик 

корхона 
микрофирма 

Тўрақўрғон 1166 902 91 811 

Жами 18891 15122 1412 13710 

 

 

 

Муаммо шуки, микрофирмаларнинг миқдор жиҳатидан кўпайиши тезлашиб 

боряпти. Аммо кичик корхоналар сони ортмаяпти. Ҳозирги кунда микрофирмалар жами 

кичик бизнес субъектларига нисбатан олганда 90,0%ни ташкил этади. Кичик корхоналар 

эса жами кичик бизнес субъектларига нисбатан олганда атиги 10,0%ни ташкил қилган.  

Фикримизча, ҳукуматимиз томонидан қабул қилинган меъёрий ҳужжатларни қайта 

кўриб чиқиб, қонунлардаги амалий ҳолатларни таҳлил этиб, янгича бандлар киритиш 

бўйича ҳуқуқий асосларни такомиллаштиришни тавсия берамиз.    

Агар 2.3.1-жадвалдаги таҳлилларни давом эттирадиган бўлсак, яна бир 

муаммонинг мавжудлигига амин бўламиз. Хусусан, Тўрақўрғон тумани кўрсаткичларини 

вилоят кўрсаткичлари билан таққослаганда, бу ҳолатни яққол кўришимиз мумкин. 

Масалан, Тўрақўрғон туманида жами 1166 та юридик шахс мақомидаги бозор субъектлари 

рўйхатга олинган бўлса, вилоят бўйича худди шу кўрсаткич 18891 тани ташкил этади. 

Рақамлар шуни тасдиқлайдики, ҳозирги кунда (2015 йилнинг бошига тўғри келган даврга 

нисбатан) Тўрақўрғон туманида жами вилоят бўйича олгандагига нисбатан 

солиштирилганда атиги 6,1% бизнес субъектлари рўйхатга олинган.  

Наманган вилояти бўйича 15122 та кичик бизнес субъектлари рўйхатдан ўтган 

бўлса, уларнинг 902 таси, яъни атиги 5,9%и Тўрақўрғон туманида рўйхатдан ўтган. Кичик 

корхоналар туман бўйича 91 бўлса, бу вилоят кўрсаткичининг 6,4%ини ташкил этади. 

Тўрақўрғон туманида 811 та микрофирма рўйхатдан ўтган дегани, бу вилоятга нисбатан 

олганда 5,9%ни англатади. Тўрақўрғон туманида кичик бизнес субъектлари фаолиятини 

кучайтирувчи ва рағбатлантирувчи воситаларни қўллаган ҳолда давлат томонидан 

тартибга солиш механизми фаолиятини жорий этиш керак.  

 Тўрақўрғон туманида қонун устуворлигига жиддий амал қилинар экан, бутун 

туман ҳудудларида кичик бизнес ва хусусий тадбиркорликни ҳуқуқий тартибга солиш 

борасида салоҳиятли ишлар амалга оширилмоқда. Бу борада ҳуқуқий жиҳатдан тартиб 

ўрнатувчи органлар фаолиятини ҳам алоҳида қайд этиш лозим. Уларнинг диққат-

эътиборида тадбиркорлик фаолиятини юритишга тўсқинлик қилаётган айрим муаммолар, 

хусусан, баъзи мансабдор шахсларнинг ноқонуний хатти-ҳаракатларига нисбатан жиддий 

чоралар кўриш, ўз бизнесини йўлга қўйишда тадбиркорларга амалий ёрдам кўрсатиш, 

қонунчиликда назарда тутилмаган ҳужжатларни асоссиз талаб қилиш ҳолларига чек 

қўйишга қаратилмоқда.  

Бундан ташқари, давлат бошқаруви органлари томонидан кичик бизнес ва хусусий 

тадбиркорликни ривожлантириш билан боғлиқ вазифаларнинг ижросини назорат қилиш, 

банкларга кредит сўраб мурожаат этган, аммо аризалари қондирилмаган 

тадбиркорларнинг қонуний манфаатларини ҳимоя қилиш ҳам тартибот органлари 

ходимларининг бевосита функциясидир.  

 2014 йилга тегишли таҳлиллар шуни кўрсатдики, кичик бизнес ва хусусий 

тадбиркорликни ривожлантиришда хўжаликлар ва корхоналар ўртасида тузилган 

контрактация шартномаларининг механизми яхши ишламаган. Кредит олиб фаолият 

кўрсатаётган кичик бизнес ва хусусий тадбиркорлик субъектлари етказиб берган 

маҳсулот, бажарган ишлари учун ўз вақтида ҳақ ололмаган. Натижада, унинг дебиторлик 

қарзлари кўпайган. Кредитни узиш учун эса ишбилармонлар бизнес-режада кўрсатилган 

харажатлардан баъзан четга чиқишга мажбур бўлганлар. Бу ўз навбатида «кредитдан 

номақсад фойдаланган» деган муаммони келтириб чиқарди.  

Ҳозирга қадар кредит маблағларидан «мақсадсиз» фойдаланганликни баҳолашнинг 

на назарий, на амалий мезонлари ишлаб чиқилмагани эса бизнес субъектлари билан 

бюджетдан ташқари фондлар, суғурта идоралари ва бозор инфратузилмасидаги бошқа 

ташкилотлар ўртасида зиддиятларни келтириб чиқармоқда. 

Тўрақўрғон туманида фаолият кўрсатаётган кўпчилик тижорат банклари орқали 

кредитни бошқаришдаги жиддий қийинчиликлар ҳали тўла бартараф этилмаган. Ҳозирги 

кунда молиявий соҳада юзага келаётган муаммоларнинг олди олинмаса, макроиқтисодий 

барқарорликни таъминлаб бўлмайди. Бу каби салбий ҳолатлар ўз-ўзидан бизнес сектор 

фаолиятидаги макроиқтисодий доиравий ҳаракатни секинлаштиради. Амалда 2.3.1-

чизмада кўрсатилганидек иқтисодий муносабатлар амалга оширилмай, турли томонлар 

ўртасидаги маблағлар ва ресурслар айирбошланишида ташкилий-иқтисодий тўсиқлар 

ривожланиши мумкин. Айрим корхона раҳбарларида иқтисодий ва ҳуқуқий билимнинг 

етишмаслиги эса, ушбу вазиятларни кескинлашувига олиб келади.  

Тўрақўрғон туманида кичик бизнес ва хусусий тадбиркорлик субъектларининг 

банклар билан ишлаш жараёнида қуйидагича муаммолар келиб чиқмоқда: 

 нақд пул маблағларини олишдаги қийинчиликлар; 

 тўлов мажбуриятларининг секин бажарилиши; 

 кредит олишдаги қийинчиликлар; 

 малакали маслаҳатлар ва зарур ахборотларнинг етарли эмаслиги.  

Кредитларни олиш ва қайтаришда эса қуйидагича асосий қийинчиликлар юзага 

келган: 

 кредит таъминотида юқори талабларнинг мавжудлиги; 

 маблағлардан фойдаланиш жараёнида банклар томонидан ўрнатилган 

назоратнинг қаттиқлиги ва хилма-хил ҳужжатлар талаб қилиниши; 

 бизнес-режа тузишдаги қийинчиликлар ва қийматининг юқорилиги. 

Бугунги кунда «банк тизимини тубдан мустаҳкамлаш, бу соҳадаги ислоҳотларни 

чуқурлаштириш, банкларнинг кредит бериш имкониятларини ва устав капиталини бўш 

маблағлар жалб қилиш ҳисобидан кенгайтириш талаб этилади»
1
, − деб таъкидлайди И. А. 

Каримов Олий Мажлиснинг иккинчи чақириқ, биринчи сессиясидаги нутқида. 

Тадбиркорликни ривожлантириш мақсадида нақд пулсиз тўловлардан фойдаланиш 

каби муҳим омил амалда ўз таъсирини суст даражада кўрсатяпти. Банк томонидан амалга 

оширилаётган тўловларнинг асоссиз тўхтатиб қўйиш ҳоллари кўп тадбиркорларнинг 

                                                           

1
 Каримов И. А. Озод ва обод Ватан, эркин ва фаровон ҳаёт – пировард мақсадимиздир. Т. 8. –Т.: 

Ўзбекистон, 2000. 337-бет.    

бизнесига салбий таъсир қилмоқда. Масалан, Тўрақўрғон туманидаги «Одилбек», 

«Малика» хусусий савдо корхоналарининг 89 минг сўмлик пули ўтказилганлик 

тўғрисидаги далолатнома 6−7 кун давомида асоссиз тўхтатиб қўйилган.    

 

 

2.3.2-чизма 

Корхоналарнинг ўз ҳисоб рақамларидан нақд пулларини  

олишларидаги ўртача муддатлар
1
  

(маълумот 2014 йил ҳолатига тўғри) 

 

3

5

2

0

1

2

3

4

5

Иш ҳақи учун Айланма

маблағлари учун

Бошқа мақсадлар 

учун

 

Эътиборлиси шундаки, банк операцияларининг бажарилишида ҳам муайян 

даражадаги муаммолар шаклланган. Масалан, 2014 йилда кичик бизнес субъектлари ўз 

ҳисоб рақамидан нақд пул олишларидаги ўртача муддатлар турлича иш кунида 

берилганлиги 2.3.2-чизмада келтирилган. 

Қайд этиш керакки, кредит олганлар ва омонатчилар манфаатларини ҳимоя қилиш 

тижорат банкларининг асосий вазифаларидан бўлиб, бундай банкларнинг бозор 

муносабатларидаги фаолиятини давлат томонидан тартибга солиш муҳимдир. Акс ҳолда 

банк тизимига ишончнинг йўқолиши туфайли Россия иқтисодиётидаги каби сўнгги 

воқеаларга ўхшаш салбий жараёнлар авж олиши мумкин. Бу эса товарларнинг анча 

қимматлашиб кетишига ва бозор мувозанатининг бузилишига, инфляциянинг кескин 

кучайиб кетишига олиб келади.  

Кичик бизнес ва хусусий тадбиркорлик фаолиятида банк кредитлари берилишида 

қарзнинг қайтарилишини таъминлаш бўйича талабларнинг юқорилиги ҳам ўзига хос 

қийинчиликни туғдиради. Бундан ташқари кредит йўналтирилаётган лойиҳа суммасининг 

25%и хўжалик юритувчи субъектларнинг ўз маблағларидан таъминланиши керак. 

Кўриниб турибдики, кредитларни расмийлаштириш ва бериш бўйича меъёрий 

талабларнинг юқорилиги туфайли кичик бизнес ва хусусий тадбиркорликни 

ривожлантириш истиқболлари бир мунча мураккаблашмоқда. 

Кичик бизнес ва хусусий тадбиркорлик фаолияти учун «...микрокредитлар 

ажратишга худди катта инвестиция лойиҳаларига берилаётган кредитларга хос қаттиқ 

талаблар қўйилмоқда»
1
.  

                                                           

1
 Чизма олиб борилган тадқиқотлар асосида муаллиф томонидан ишлаб чиқилган. 

иш куни ҳисобида 

Олиб борилган таҳлиллар шуни кўрсатадики, Тўрақўрғон туманида кичик бизнес 

субъектлари бу қадар озлигидан рақобат муҳити яхши шаклланмаган Рақобатни 

кучайтириш учун туманда кичик бизнес субъектларини туман иқтисодиётининг турли 

тармоқларидаги фаолиятини таъминлаш керак. Тумандаги инфратузилмалар фаолиятини 

куачйтиришга йўналтирилган чора-тадбирлар кўриб борилиши мақсадга мувофиқдир.    

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                                                                                                                                                           

1
 Каримов И. А. Иқтисодиётни эркинлаштириш ва ислоҳотларни чуқурлаштириш энг муҳим вазифамиз. 

 Озод ва обод Ватан, эркин ва фаровон ҳаёт – пировард мақсадимиздир. Т. 8. –Т.: Ўзбекистон, 2000. 391-бет. 

3-боб. Давлат бошқарувида кичик бизнес ва хусусий тадбиркорликка  

шарт-шароит яратишни янада кенгайтириш йўналишлари   

 

3.1. Модернизация шароитида кичик бизнес тадбиркорликнинг  

ривожланиши ва давлат томонидан қўллаб қувватланиши 

 

Бозор муносабатлари йўлини танлаган ҳар бир давлатнинг ижтимоий-иқтисодий 

тараққиётини ривожлантиришда кичик бизнес ва тадбиркорлик энг муҳим ҳамда асосий 

омиллардан бири бўлиб ҳисобланади. 

Жаҳон амалиётида кичик бизнес хусусий тадбиркорликнинг ривожланиши 

ижтимоий-иқтисодий муаммоларни ҳал этишда, янги иш ўринларини яратишда ва 

мулкдорлар синфини шакллантиришда алоҳида аҳамиятга ва юқори самарадорликка эга 

эканлигини тасдиқламоқда. 

Кўпчилик мамлакатларда кичик бизнеснинг иқтисодиётда тутган ўрнига, унинг 

тадбиркорлик ривожи ва бозор муносабатлари шаклланишидаги аҳамиятига алоҳида 

эътибор қаратилганлиги натижасида иқтисодий ва ижтимоий муаммоларнинг ҳал 

этилишига эришилмоқда. Шунинг учун ҳам Ўзбекистон ўз мустақиллигининг дастлабки 

давриданоқ бу соҳага алоҳида эътибор бериб, мунтазам равишда ислоҳотларни амалга 

ошириб келмоқда. 

“Ислоҳотнинг асосий маъноси ва керак бўлса, негизи-мулкни ҳақиқий эгасига 

топшириш, тадбиркорликка кенг йўл очиб беришдир,” деган эди Президентимиз. Шунинг 

учун мустақил Ўзбекистонимизнинг келажаги учун хизмат қиладиган ишбилармон ва 

тадбиркорларга ўзларининг кичик бизнесини ташкил қилишда ва ривожлантиришда 

давлатимиз ҳар томонлама қўллаб-қувватлаб келмоқда. 

Ҳозирда Ўзбекистон Республикасида иқтисодиётни ислоҳ қилишнинг устивор 

йўналишларидан бири мулкдорлар синфини вужудга келтиришга ёрдам берадиган кичик 

бизнесни ривожлантиришдир. 

Кичик бизнес жамият ҳаётининг барча ижтимоий-иқтисодий соҳаларига таъсир 

кўрсатади.  Шу туфайли, Ўзбекистон Республикаси ҳукумати томонидан кичик бизнес 

субъектларига ўз фаолиятларини бозор тамойиллари асосида амалга ошириш учун 

ҳуқуқий, иқтисодий ва ташкилий шарт-шароитлар яратилиб берилмоқда. 

Мамлакатимизда охирги уч йил 2012-2014 йилларда кичик бизнес ва тадбиркорлик 

фаолиятини таҳлил қиладиган бўлсак жуда ижобий манзарани кўриш мумкин. 

2014 йилда кичик бизнес ва хусусий тадбиркорликни янада эркинлаштириш ва 

рағбатлантириш бўйича ишлар давом эттирилди. Хусусий мулк ва хусусий тадбиркорлик 

ҳуқуқини ҳимоя қилиш борасидаги қонунчиликни мутаҳкамлаш, бозор инфратузилмасини 

шакллантиришга қаратилган қатор ишлар амалга оширилди. 

 Бизнесни рўйхатга олиш, ихтиёрий равишда ёпиш ва тугатиш, шунингдек, 

фаолиятнинг алоҳида турлари билан шуғулланиш ҳуқуқини берадиган лицензия ва 

рухсатномалар бериш жараёнлари соддалаштирилди ва тартибга солинди. Кўплаб 

белгиланадиган жарималар миқдори сезиларли даражада камайтирилди, айрим жарима 

турлари эса бутунлай бекор қилинди. 

Бизнес соҳасига давлатнинг аралашувини чеклашга қаратилган ишлар амалга 

оширилди, бизнес субъектларига нисбатан ҳар қандай санкция фақат суд қарори бўйича 

қўлланиши устидан мониторинг олиб борилди. 

 Молия, солиқ статистика ҳисобларининг барча шаклллари ва муддатлари кескин 

қисқартирилди. Солиққа тортиш ставкалари унификация қилинди ва камайтирилди. 

Хусусан, кичик корхоналар учун ягона солиқ тўлови ставкаси 10 фоиздан 9 фоизга 

туширилди. 

 Тадбиркорларга, аввало, кичик бизнес субектларига талаб юқори бўлган моддий 

ресурслардан кенг фойдаланиш имконини берадиган барқарор бозор механизми 

шаклланди. 

Банклар томонидан кичик бизнес ва хусусий тадбиркорлик субъектларини 

молиявий қўллаб қувватлаш учун тақдим этилган кредитлар бир йилда 36 фоизга, 

тадбиркорлар ва хусусий шахсларга берилган микрокредитлар миқдори эса 70 фоизга 

кўпайди. 

 Мамлакатимизда 2014 йилнинг ижтимоий-иқтисодий тараққиётига назар 

солинадиган бўлса, жаҳон молиявий инқирозининг бошланиб дунёнинг деярли барча 

давлатлари иқтисодиётига ўзининг салбий таъсирини ўтказиб турган бир шароитда, 

ҳалқимизнинг фидокорона меҳнати ва давлатимиз раҳбарияти томонидан амалга ошириб 

борилган тадбирлар эвазига иқтисодиётимизнинг нафақат барқарор фаолият кўрсатишига 

балки унинг юқори ўсиш суръатларини изчил таъминлашга эришилганини кўриш мумкин. 

“Мамлакатимиз ялпи ички маҳсулоти 8,1 фоиз, саноат ишлаб чиқариш ҳажми 8,3 фоизга, 

қишлоқ хўжалиги ишлаб чиқариши 6,9 фоиз, капитал қурилиш 10,9 фоиз, чакана савдо 

айланмаси ҳажми 14,3 фоизга ошди. Ишлаб чиқарилган маҳсулотларнинг қарийб 70 

фоизини юқори қўшимча қийматга эга бўлган тайёр товарлар ташкил этди”
1
.  

Давлат бюджети ортиғи билан бажарилиб, кўзда тутилган дефицит ўрнига ялпи 

ички маҳсулотга нисбатан 1,5 фоиз, миқдорида профицитга эришилди. 

Пул-кредит сиёсатининг изчил олиб борилиши туфайли инфляцияни кўзда 

тутилган прогноз кўрсаткичлари чегарасида, яъни йиллик 7,8 фоиз даражасида сақлаб 

қолинди. Бюджет ташкилотларида иш ҳақи 1,5 баравардан зиёд, бутун иқтисодиёт бўйича 

эса 1,4 баробар ошди. 

Жаҳон инқирози давом этаётган шароитда бундай ижобий натижаларга эришишда 

кичик бизнес ва тадбиркорликнинг ўрни бениҳоят каттадир. 

Кичик бизнес субъектлари томонидан ишлаб чиқарилаётган саноат маҳсулотлари 

ҳажми салкам 22 фоизни ташкил қилди. Ялпи ички маҳсулотда кичик бизнеснинг улуши 

2007 йилдаги 45,5 фоиздан 2014 йилда 56 фоизга ўсганлиги, иш билан банд бўлган 

аҳолининг 75 фоизидан кўпроғи айнан шу соҳада меҳнат қилаётгани, мазкур соҳанинг 

ижтимоий-иқтисодий тараққиётни ривожлантиришдаги ўрни ниҳоятда салмоқли 

эканлигини кўрсатади. 

 Кичик бизнес субъектлари давлатимиз томонидан кўрсатилаётган амалий ёрдам 

туфайли 2014 йилда барқарор ривожланди. Улар учун солиқ тўловининг янада 

камайтирилиши, микрофирма ва кичик корхоналар учун ягона солиқ тўловининг 10 

фоиздан 8 фоизга, 2009 йилда 7 фоизга туширилиши, жисмоний шахслардан олинадиган 

даромад солиғи ставкаларининг камайтирилиши  ва айни пайтда уни хисоблаш 

тартибларининг такомиллаштирилиши тадбиркорлик, кичик ва хусусий бизнесни изчил 

ривожлантириш учун кучли рағбатлантирувчи омил бўлиб хизмат қилди. 

 Шуни алоҳида қайд қилиш лозимки мамлакатимиз ижтимоий-иқтисодий 

тараққиётини янада ривожлантириш, янги иш ўринларини яратиш, бандлик муамммосини 

ҳал қилиш аҳолининг даромадлари ва фаровонлигини оширишда тобора муҳим ўрин 

тутаётган кичик бизнес ва хусусий тадбиркорликни жадал ривожлантириш, 

рағбатлантириш ва қўллаб-қувватлашга 2009 йил алоҳида эътибор берилди. 

 Президентимиз таъкидалаганидек - Ҳозирги кунда кичик бизнес субъектлари ялпи 

ички маҳсулотнинг қарийб 50 фоизини ишлаб чиқармоқда. Холбуки, 2000 йилда бу 

                                                           

1
 Каримов И.А. 2015 йилда иқтисодиётимизда туб таркибий ўзгаришларни амалга ошириш, 

модернизация ва диверсификация жараёнларини изчил давом эттириш ҳисобидан хусусий мулк ва хусусий 

тадбиркорликка кенг йўл очиб бериш – устувор вазифамиздир. –Т.: Ўзбекистон, -72 бет. Ўзбек ва рус 

тилларида. 5 бет. 

кўрсаткич 30 фоизни ташкил этган эди. Бундай натижа биринчи навбатда кичик бизнес ва 

хусусий тадбиркорлик давлат томонидан доимий қўллаб- қувватланаётгани  самарасидир. 

 Мамлакатимизни ривожлантириш, янгилаш ва модернизация қилиш бўйича 

танлаган стратегиямизни ва инқирозга қарши қабул қилган дастуримизни амалга ошириш 

натижасида юртимиз дунёдаги саноқли давлатлар қаторида иқтисодий ва ижтимоий 

ривожланишнинг барқарор суръатларини таъминлаш, аҳолимизнинг моддий 

фаровонлигини юксалтиришга эришганлиги қайд этилади.  

Ўзбекистон Республикаси Президентининг кичик бизнес ва хусусий 

тадбиркорликни молиялашнинг асосий кредит марказларидан бири бўлган 

“Микрокредитбанк” нинг низом жамғармасини кўпайтиришга оид фармони қабул 

қилингани ҳам шу йўлдаги амалий қадам бўлди. Натижада мамлакатимиз банкларининг 

жами капитали, қўшимча ресурсларни жалб қилиш ҳисобидан 2007 йил билан 

таққослаганда 40 фоизга кўпайтирилди, бу кўрсаткич 2009 йил икки баробарга оширилди. 
Мамлакатимиз доирасида 2009 йил инқирозга қарши чоралар дастурига асосан амалга 

оширилган чора-тадбирлар натижасида 940 мингдан зиёд янги иш ўринлари яратилди, уларнинг 

500 мингга яқини қишлоқ жойларда, 390 мингдан зиёд кичик бизнес соҳасига тўғри келади. 

 Давлатимиз раҳбари кичик бизнес ва хусусий тадбиркорлик соҳасига алоҳида эътибор 

бериб, 2009 йилнинг асосий якунлари ва 2010 йилда Ўзбекистонни ижтимоий-иқтисодий 

ривожлантиришнинг энг муҳим устивор йўналишларига бағишланган Вазирлар Маҳкамасининг 

мажлисида қилган маърузаларида бу соҳани ривожлантиришга доир қуйидаги вазифаларни 

белгилаб бердилар. 

“Кичик бизнес ва хусусий тадбиркорликни, фаровонликни ривожлантиришни молиялашда 

тижорат банкларининг ролини кучайтириш бўйича ишларни давом эттириш зарур. 

Кичик бизнес ва хусусий тадбиркорлик корхоналарига 2010 йилда кредит ресурслари 

ажратиш миқдорини 1,4 баробар кўпайтириш, микрокредитлар ҳажмини 1,3 баробар ошириш 

вазифаси қўйилмоқда. 

Ҳукумат, жойлардаги давлат ҳокимияти органлари кичик бизнес ва хусусий тадбиркорлик 

ривожини уларга кредит ажратишни сезиларли даражада кенгайтириш, уларнинг фаолиятига 

давлат органлари томонидан ноқонуний аралашув ва турли тўсиқлар қўйиш ҳолатларига йўл 

қўйилмаслик ҳисобидан қўллаб-қувватлаш бўйича чора-тадбирларни кучайтириш шарт. 

Маълумки Ўзбекистон Републикаси Президенти И.А.Каримов томонидан 2008-2012 

йилларни Сурхондарё 5-йиллик деб эълон қилинди. Шу муносабат билан Ўзбекистон 

Республикаси Вазирлар Маҳкамасининг 2008 йил 20 июнда 2008-2012 йилларда Сурхондарё 

вилоятининг комплекс ижтимоий-иқтисодий ривожлантириш дастури тўғрисидаги 136-сонли 

қарори қабул қилинди. Мазкур дастурда вилоятда саноат ишлаб чиқаришни, қишлоқ хўжалиги 

маҳсулотларини қайта ишлаш ва истеъмол молларини яратиш кичик бизнес асосида худудий 

ташкил этишни тубдан такомиллаштириш назарда тутилган.. 2008-2012 йиллар мобайнида ялпи 

минтақавий маҳсулотни 1,7 баравардан кўпроқ, шу жумладан кичик бизнес ва хусусий 

тадбиркорлик субъектларининг ялпи минтақавий маҳсулот таркибидаги улушини барқарор 

кўпайтириш ҳисобига ўстириш назарда тутилмоқда. 

 

 

3.2. Кичик бизнес ва хусусий тадбиркорликни ривожлантиришнинг  

асосий йўналишлари 

Мамлакатимизда иқтисодий ислоҳатларни янада чуқурлаштириш кичик бизнес ва 

хусусий тадбиркорлик,  хизмат кўрсатиш соҳаларини маркетинг тамойиллари асосида 

ривожлантириш , корхоналар фаолияти  самарадорлигини ошириш, ишлаб чиқаришни 

ривожлантириш ва экспорт қилиш, мавжуд заҳиралардан тежамкорлик билан фойдаланиш 

асосида сифатли ва арзон халқ истеъмоли товарлари ишлаб чиқариш, халқ турмуш 

фаравонлигини ошириш бугунги куннинг долзарб вазифаларидан бири ҳисобланади. 

Шуни таъкидлаш жоизки , аҳоли бандлиги ва унинг даромадларини ошириш 

муаммоларини ҳал этишнинг муҳим йуналиши сифатида охирги йилларда кичик бизнес ва 

хусусий тадбиркорлик , хизмат кўрсатиш соҳасининг ривожланишида ижобий силжишлар  

руй берди. Унинг келгусида ҳам  жадал суръатлар билан ривожланиши иқтисодий  

ислохатларни амалга оширишнинг устувор вазифаларидан бўлиб қолди. Кичик бизнес ва 

хусусий тадбиркорлик, шунингдек хизмат кўрсатиш ҳамда касаначилик 

ривожлантиришнинг тез суръатлар билан ривожланишини таъминламай, барқарор 

иқтисодий ўсиш ва ижтимоий соҳа муаммоларини адо этиш мушкул. Мамалакатимиз 

Президенти     Ислом Каримов хукумат олдига 2010 йилга келиб, кичик бизнес ва хусусий 

тадбиркорликнинг ялпи ички маҳсулотдаги улушини  50-52 фоизга, хизмат кўрсатиш 

соҳасининг салмоғини 49 фоизга ҳамда 2010 йилда янги ташкил этилаётган иш 

ўринларини касаначилик  асосида 250 минггача етказиш вазифасини қуйди.  

Иқтисодий ўсишни таъминлаш янги иш ўринларини ташкил қилиш бандлик 

муаммосини ҳал этиш аҳолининг даромадлари фаровонлигини оширишда тобора муҳим 

ўрин тутаётган кичик бизнес ва хусусий тадбиркорликни жадал ривожлантириш ва қўллаб 

қувватлашга алоҳида эътибор қаратилди. 

Ҳозирги кунда кичик бизнес субъектлари ялпи ички маҳсулотнинг қарийб 50 

фоизини ишлаб чиқармоқда . Ҳолбуки,  2000  йилда бу кўрсаткич  30 фоизни ташкил этган 

эди. Бундай натижа биринчи навбатда кичик бизнес ва хусусий тадбиркорлик  Давлат 

томонидан доимий қўллаб қувватланаётгани самарасидир.    

Ҳозирги кунда давлатимиз томонидан иқтисодий фаолият, тадбиркорлик 

эркинлигини, барча мулк шаклларининг тенг ҳуқуқлилигини ва ҳуқуқий жиҳатдан баб-

баравар муҳофаза этилиши кафолатланган. Жумладан, Конституциянинг 53-моддасига 

кўра
1
, хусусий мулк бошқа мулк шакллари каби дахлсиз ва давлат ҳимоясидадир. 

Мулкдор ўз мулкига ўз хоҳишича эгалик қилади, ундан фойдаланади ва уни тасарруф 

этади. Тадбиркорлик фаолияти ҳам эркин амалга оширилади. Тадбиркорлар субъектлари 

шартнома тузишда ва унинг шартларини белгилашда эркиндирлар. Бу миллий 

қонунчилигимизда шартномалар тузиш эркинлиги тамойилида ўз ифодасини топади. 

Маълумки, кичик бизнеснинг ривожланиши - иқтисодий тараққиётни, эркин ва 

фаровон ҳаётни таъминлаш, мамлакатимиз иқтисодий қудратини мустаҳкамлаш, провард 

натижада халқимиз турмуш тарзини яхшилашнинг республикамиз шароитига хос ва мос 

бўлган энг муҳим шарти эканлигига мамлакатимиз Президенти Ислом Каримов ўзининг 

асарлари, нутқлари ва маърузаларида жиддий эътибор бериб келмоқда: 

"Энг асосийси - кичик бизнеснинг хўжалик фаолиятига асоссиз равишда 

аралашадиган, уларни қўллаб-қувватлаш ва ривожланишига ёрдам кўрсатиш ўрнига, 

халақит берадиган турли хил назорат идораларини тартибга чақиришимиз керак"
2
. Яна 

шунга эришиш керакки, Ўзбекистон бозори мамлакатимизда бизнес билан шуғулланишга 

интилганларнинг барчаси учун энг маъқул ва қулай, иқтисодий тараққиётимизда эса 

муҳим ўрин олиши лозим. 

Кичик бизнес ва хусусий тадбиркорлик ялпи ички маҳсулот ишлаб чиқаришда ҳал 

қилувчи мавқе эгаллаши лозим. Айни вақтда уни аҳолининг фаровонлигини таъминлаш ва 

даромадларини орттиришда, ишсизлик муаммосини ҳал этишда муҳим омилга айланти-

ришимиз керак.  

Ҳозирги вақтда фермер хўжаликлари қишлоқ хўжалик маҳсулотлари ишлаб 

чиқаришни ташкил этишнинг энг самарали шакли эканини ҳаётнинг ўзи тасдиқлаб 

бермоқда. Юртимизда фермер хўжаликларини моддий-техник таъминлаш ва молиялаш 

бўйича бозор иқтисодиёти тамойилларига тўла жавоб берадиган ишончли тизим ва 

                                                           

1
 Ўзбекистон Республикаси Конституцияси. Т.:Ўзбекистон. 2009 й. 53-м. 

2
 Каримов И.А. Ўзбекистон Республикаси Олий Мажлисининг II чақириқ I сессиясидаги маърузаси. 

"Тошкент ҳақиқати". 2000 йил 22 январь. 

механизмлар шакллантирилди ва муваффақиятли фаолият кўрсатмоқда.
1
    

Ўзбекистон Республикаси Президентининг кичик бизнес ва хусусий 

тадбиркорликни молиялашнинг асосий кредит марказларидан бири бўлган “Микрокредит 

банк”нинг низом жамғармасини кучайтиришга оид фармони қабул қилингани ҳам шу 

йўлдаги амалий қадам бўлди.    

Мазкур соҳани ривожлантириш мақсадида қонунлар, Президентимиз фармонлари, 

Вазирлар Маҳкамасининг қарорлари ва бошқа вазирликларнинг меъёрий ҳужжатлари 

қабул қилинган бўлиб, бугунги кунда бу борада бошқа ижобий ишлар амалга оширилиб 

келинмоқда.  

Президентимизнинг “Ўзбекистон Республикаси иқтисодиётида хусусий секторнинг 

улуши ва аҳамиятини тубдан ошириш чора-тадбирлари тўғрисида”ги (2003 йил 24 январь 

ПФ-3202-сонли), “Қишлоқ хўжалигида ислоҳотларни чуқурлаштиришнинг энг муҳим 

йўналишлари тўғрисида”ги (2003 йил 24 март ПФ-3226-сонли), “2004-2006 йилларда 

фермер хўжаликларини ривожлантириш концепцияси тўғрисида”ги (2003 йил 27 октябрь 

ПФ-3342-сонли), “Ўзбекистон Республикаси савдо-саноат палатасини ташкил этиш 

тўғрисида”ги (2004 йил 7 июль ПФ-3453-сонли), “Тадбиркорлик субъектларининг 

хўжалик соҳасидаги ҳуқуқбузарликлари учун молиявий жавобгарлигини эркинлаштириш 

тўғрисида”ги (2005 йил 24 июнь ПФ-3622-сонли), “Тадбиркорлик субъектларини ҳуқуқий 

ҳимоя қилиш тизимини янада такомиллаштириш чора-тадбирлари тўғрисида”ги (2005 йил 

14 июнь ПФ-3619-сонли), “Бозор ислоҳотларини чуқурлаштириш ва иқтисодиётни янада 

эркинлаштириш соҳасидаги устувор йўналишлар амалга оширилишини жадаллаштириш 

чора тадбирлари тўғрисида”ги (2005 йил 14 июнь ПФ-3618-сонли) фармонлари; 

Республикамиз Вазирлар Маҳкамасининг “Кичик бизнес корхоналарининг ҳисобот 

беришини қисқартириш ва тартибга солиш чора-тадбирлари тўғрисида”ги (2000 йил 23 

февраль 65-сонли), "Фермерларни, хусусий тадбиркорларни ҳамда кичик бизнес бошқа 

субъектларини қўллаб-қувватлаш чора-тадбирлари тўғрисида”ги (2004 йил 17 январь 28-

сонли), “Тижорат банкларининг кичик тадбиркорликни ривожлантиришда қатнашишини 

рағбатлантиришга доир қўшимча чора-тадбирлар тўғрисида”ги (2000 йил 19 май 195-

сонли), “Иқтисодиётни кредитлаш механизмини янада такомиллаштириш чора-

тадбирлари тўғрисида”ги (2001 йил 22 август 349-сонли), “Тадбиркорлик фаолиятининг 

айрим турлари билан шуғулланишни тартибга солиш тўғрисида”ги (2002 йил 4 июнь 197-

сонли), “Тадбиркорлик фаолиятини ташкил этиш учун рўйхатдан ўтказиш тартиботлари 

тизимини тубдан такомиллаштириш тўғрисида”ги (2003 йил 20 август 357-сонли), “2004-

2006 йилларда фермер хўжаликларини ривожлантириш концепциясини амалга ошириш 

чора-тадбирлари тўғрисида”ги (2003 йил 30 октябрь 476-сонли), “Кичик тадбиркорлик 

субъектларини молиявий қўллаб-қувватлаш механизмини такомиллаштиришга доир чора-

тадбирлар тўғрисида”ги (2003 йил 24 декабрь 563-сонли) қарорлари; 

Юқорида баён этилган ҳуқуқий ҳужжатларнинг қабул қилиниши биринчидан, 

мазкур соҳани тартибга соладиган ва жадал ривожланишини таъминлайдиган, уларнинг 

қонунларда белгиланган ҳуқуқ ва эркинликларини тўла кафолатлайдиган ҳуқуқий замин 

яратишни назарда тутса, иккинчидан, кичик бизнес ва фермерлик соҳасини 

ривожлантириш ва такомиллаштириш, уларнинг фаолиятига турли ноқонуний 

аралашувларни олдини олиш, меъёрий ҳужжатларда белгиланган турли имтиёзлардан 

жумладан, кредит бериш тизимидан оқилона ва самарали фойдаланиш тартибини ва 

шундай воситалар орқали кичик бизнес ва фермер хўжаликларини ривожлантиришга 

давлатимиз жиддий эътибор бериб келаётганлигидан далолат беради.  

                                                           

1
 Каримов И.А. Жаҳон молиявий-иқтисодий инқирози, Ўзбекистон шароитида уни бартараф 

этишнинг йўллари ва чоралари. –Т.: Ўзбекистон, 2009. -21 бет. 

Ўзбекистон Республикаси Президентининг 2003 йил 23 декабрь ПФ-3367-сонли 

“Кичик тадбиркорлик субъектларини молиявий қўллаб-қувватлаш механизмини 

такомиллаштириш тўғрисида”ги Фармони эълон қилинган бўлиб, унинг биринчи бандида 

“Хусусий тадбиркорлик ва кичик бизнесни қўллаб-қувватлаш фонди (Бизнес фонд)“ни 

қонунчиликда белгиланган тартибда тугатиш; Бизнес-фонднинг 2004 йил 1 январдаги 

ҳолатига кўра кредит ресурслари қолдиқларини “Тадбиркор“ АТБ га топшириш белгилаб 

қўйилган.  

Ушбу Фармоннинг мақсади кичик бизнес ва хусусий тадбиркорлик субъектларини 

молиялаш ва кредитлаш тизимини янада такомиллаштириш ҳамда соддалаштириш, 

кредит ресурсларини шакллантириш манбаларидан оқилона фойдаланишни 

таъминлашдан иборатдир.  

Ҳозирда кичик бизнеснинг ихчам ва харакатчанлиги, бозор конъюнктураси 

ўзгаришлари ва истеъмолчилар эҳтиёжларига нисбатан тез мослаша олиши уни жаҳон 

иқтисодий инқирози даврида янги иш ўринларини яратиш ва аҳоли даромадини ошириш 

борасида энг қулай ва мақбул воситага айлантиради. 

2009 йилда кичик бизнесни янада қўллаб-қувватлаш вазифаси ҳар қачонгидан кўра 

муҳим аҳамият касб этмоқда. Чунки кичик бизнес янги-янги иш ўринларини яратиб, 

бизнинг шароитимизда иш билан банд аҳоли даромадининг 70 фоиздан ортиғини ташкил 

этмоқда.
1
 

Хулоса қилиб айтадиган бўлсак, иқтисодий ўсишни таъминлашнинг муҳим шарти 

бўлган кичик бизнес ва хусусий тадбиркорлик муттасил ривожланиш даврига кирди. 

Кичик бизнеснинг ялпи ички маҳсулотдаги улуши 1991 йилда атиги 1,5 фоизни ташкил 

этган бўлса, 2010 йилда бу кўрсаткич 50-52 фоизга етди.
2
 

Фермер хўжаликларини қўллаб-қувватлаш чора-тадбирларининг амалга 

оширилиши натижасида уларнинг сони ошиб бормоқда, 2002 йилда 3822 та, 2007 йилда 

27,9 мингдан ортиқ фермер хўжаликлари ташкил этилиб, ҳозирда уларнинг умумий сони 

217,1 мингдан ортиб кетди. Бу ҳам бўлса мамлакатимизда тадбиркорлик ва фермер 

хўжаликлари фаолиятларига алоҳида эътибор берилаётганлигидан далолат беради. 

 

3.3. Кичик бизнес ва хусусий тадбиркорлик фаолиятини бошқаришда  

давлатнинг бош ислоҳотчилигини таъминлаш 

 

Ўзбек модели асосидаги тамойилларнинг иккинчисида «давлат бош 

ислоҳотчидир» деб қайд этилади. Бугунги кунда бу тамойилнинг устувор даражада амал 

қилиши иқтисодиётни барча соҳаларида ривожланиш ва тараққиётни таъминлаш 

имкониятларини кенгайтирмоқда.  

Давлат кичик бизнес ва хусусий тадбиркорлик субъектларининг ҳуқуқлари ҳамда 

қонуний манфаатларига риоя этилишини кафолатлайди, эркин рақобат учун шарт-шароит 

яратади, моддий, молиявий, меҳнатга оид ва бошқа ресурслардан фойдаланишда тенг 

имкониятларни таъминлайди. 

Вазирликлар, давлат кўмиталари, идоралар ва маҳаллий давлат ҳокимияти 

органларининг кичик бизнес ва хусусий тадбиркорлик масалаларига оид, ҳамма учун 

мажбурий бўлган меъёрий ҳужжатлари тегишлича Адлия вазирлигида, унинг маҳаллий 

органларида ҳуқуқий экспертизадан ўтказилиши, давлат рўйхатига олиниши зарур, бу 

ҳужжатлар оммавий ахборот воситаларида эълон қилинади. 

                                                           

1
 Каримов. И.А. Жаҳон молявий-иқтисодий инқирози, Ўзбекистон шароитида уни бартараф этишнинг 

йўллари ва чоралари. –Т.: “Ўзбекистон” 2009. 46 бет. 
2
 Мустақиллик биз учун – ўзлигимизни англаш, юрт тинчлиги ва барқарорлигининг, инсон манфаати, 

эркинлиги ва фаровонлигининг биз кўзлаган демократик жамият барпо этишнинг гаровидир. Т.: 

“Ўзбекистон” , - 2009. 43-Б. 

Кичик бизнес ва хусусий тадбиркорлик субъектлари фаолиятининг хизмат ёки 

тижорат сири бўлган ахборотларнинг ҳимоя қилиниши кафолатланади. 

Давлат органлари ва бошқа органларнинг,  улардаги мансабдор шахслар ва 

ходимларнинг, меъёрий ҳужжатларида назарда тутилган ҳолларни истисно этганда, кичик 

бизнес ва хусусий тадбиркорлик субъектлари фаолиятига аралашувига йўл қўйилмайди. 

Давлат органлари ёки бошқа органларнинг ҳамда улардаги мансабдор 

шахсларнинг кичик бизнес ва хусусий тадбиркорлик субъектларининг ҳуқуқларини 

бузувчи хатти-ҳаракатлари (қарорлари) устидан суд тартибида шикоят қилиниши ҳам 

мумкин. 

Шуни таъкидлаш лозимки, давлат органлари ёки бошқа органларнинг ёхуд 

улардаги мансабдор шахсларнинг хатти-ҳаракатлари (қарорлари) туфайли кичик бизнес ва 

хусусий тадбиркорлик субъектига етказилган зарар, бой берилган фойдани қўшган ҳолда, 

шу органлар томонидан қонуний равишда қопланади. Зарарни қоплаш тўғрисидаги 

низоларни фақат суд органлари томонидан белгиланган тартибда ҳал этилади. 

Давлат томонидан кичик бизнес ва хусусий тадбиркорлик субъектларининг мол-

мулки олиб қуйилишига йўл қуйилмайди, қонун ҳужжатларида белгиланган ҳоллар ва 

тартибда олиб қўйиш бундан мустаснодир. 

Кичик бизнес ва хусусий тадбиркорликни шакллантириш, ривожлантириш 

жараёнларини тартибга солиш ва рағбатлантириш давлат томонидан норматив-ҳуқуқий 

негизни такомиллаштириш, инфраструктурани шакллантириш ҳамда кичик бизнес ва 

хусусий тадбиркорлик субъектлари фаолияти учун шарт-шароит яратиш асосида 

иқтисодий таъсир кўрсатиш йўли билан амалга оширилади. 

Бу борада маҳаллий давлат ҳокимияти органлари ўз ваколатлари доирасида: 

- кичик бизнес ва хусусий тадбиркорлик субъектлари учун маҳаллий солиқлар ва 

йиғимлар бўйича имтиёзлар белгилайди; 

- кичик бизнес ва хусусий тадбиркорликнп ривожлантиришнинг ҳудудий 

дастурларини ишлаб чиқадилар; 

- кичик бизнес ва хусусий тадбиркорликни ривожлантиришнинг устувор 

йўналишларини аниқлайдилар. 

Кичик бизнес ва хусусий тадбиркорликни ривожлантириш Вазирлар Махкамаси 

ва маҳаллий давлат ҳокимияти органлари томонидан ишлаб чиқиладиган кичик бизнес ва 

хусусий тадбиркорликни ривожлантиришнинг давлат ҳамда ҳудудий дастурларига 

мувофиқ амалга оширилади. 

Кичик бизнес ва хусусий тадбиркорликни ривожлантиришнинг давлат ва ҳудудий 

дастурлари бозор инфраструктурасини вужудга келтиришни, қулай тадбиркорлик 

муҳитини шакллантиришни ҳамда кичик бизнес ва хусусий тадбиркорликни 

ривожлантиришни иқтисодий рағбатлантириш тадбирларини ўз ичига олади. 

Дастурларни молиявий таъминлаш кичик бизнес ва хусусий тадбиркорликни 

қўллаб-қувватлаш фондлари, халқаро дастурлар бўйича, хусусий ва бошқа манбалардан 

жалб этилган маблағлар ҳисобига амалга оширилади. 

Кичик бизнес ва хусусий тадбиркорликни қўллаб-қувватлаш фондлари томонидан 

ажратиладиган маблағлар қуйидаги мақсадлар учун берилади: 

-  кредитлар, шу жумладан имтиёзли кредитлар бериш асосида инвестиция 

лойиҳаларини молиявий таъминлаш; 

-  устав сармоясида иштирок этиш; 

-  маслахат ва ахборот хизматлари кўрсатиш шаклида техник жиҳатдан 

кўмаклашиш; 

-  инфраструктурани ривожлантиришга  кўмаклашиш; 

- олинаётган кредитлар учун кафолатлар, мажбуриятлар ва кафилликлар бериш 

йўли ҳамда қўллаб-қувватлашнинг бошқа шакллари билан кичик бизнес ва хусусий 

тадбиркорлик субъектларини ривожлантиришни рағбатлантириш учун ҳосил қилинади. 

Қишлоқ жойлардаги кичик бизнес ва хусусий тадбиркорлик субъектларини, 

шунингдек рақобатбардош ва экспортга мўлжалланган маҳсулотлар ишлаб чиқариш ва 

шундай хизматлар кўрсатиш юзасидан кичик бизнес ва хусусий тадбиркорлик 

субъектларини барпо этиш кичик бизнес ва хусусий тадбиркорликни ривожлантиришни 

рағбатлантиришнинг устувор йўналишлари бўлиб ҳисобланади. 

Кичик бизнес корхоналарини барпо этишда давлат тасарруфидан чиқарилаётган 

ва хусусийлаштирилаётган асосий фондлар қийматининг имтиёзли индексацияси 

қўлланилади. 

Қишлоқ жойлардаги кичик бизнес ва хусусий тадбиркорлик субъектлари 

иморатни ижарага олиш ёки сотиб олишда, савдо ва хизмат кўрсатиш соҳаси 

объектларини улар жойлашган ер участкалари билан биргаликда сотиб олишда бринчи 

навбат ҳуқуқига эгадирлар. 

Давлат бошқарув органлари кичик бизнес ва хусусий тадбиркорлик субъектлари 

замонавий ускуна ва технологиялар олишга, технопарклар, лизинг корхоналари, бизнес 

инкубаторлар, ишлаб чиқариш-технология марказлари ва инфраструктуранинг бошқа 

объектлари тармоғини барпо этишга ёрдам бериш юзасидан тадбирлар ишлаб чиқилиши 

ва амалга оширилишини таъминлайдилар, ихтисослашган улгуржи бозорлар, ярмаркалар 

барпо этиш ва ташкил этишда ёрдамлашадилар. 

Давлат бошқарув органлари маҳсулотлар ҳарид этиш ва етказиб бериш, хизматлар 

кўрсатиш учун шартномаларни тузиш вақтида буюртмаларни танлов асосида кичик 

бизнес ва хусусий тадбиркорлик субъектларига тақсимлаб беришлари ҳам мумкин. 

Кичик бизнес ва хусусий тадбиркорлик субъектлари ўз маҳсулотлари ва 

хизматларини, мавжуд талаб-эҳтиёжлардан келиб чиқиб эркин баҳоларда реализация 

қиладилар. 

Кичик бизнес ва хусусий тадбиркорлик субъектларидан, шу жумладан қишлоқ 

жойларда фаолият олиб бораётган ёки рақобатбардош ва экспортга мўлжалланган 

маҳсулот ишлаб чиқариш билан шуғулланаётган кичик бизнес ва хусусий тадбиркорлик 

субъектлари учун бирмунча ноқулайроқ шароитларни юзага келтирадиган ўзгартишлар 

киритилган тақдирда, мазкур субъектлардан кейинги 2 йил давомида улар давлат 

рўйхатидан ўтган пайтдан амалга бўлган қонун ҳужжатларига мувофиқ солиқ ундирилади. 

Кичик бизнес ва хусусий тадбиркорлик субъектлари ишлаб чиқариш чикимларига 

мўлжалланган ҳаражатларга киритиб, асосий ишлаб чиқариш фондларининг 

тезлаштирилган амортизациясини тегишли асосий фондлар учун белгиланган меъёрдан 2 

мартадан кўпроқ ошиб кетмайдиган миқдорда қўлланишга ҳақлидир. 

Кичик бизнес ва хусусий тадбиркорлик субъектлари 3 йилдан кўпроқ муддат 

давомида ишлатилиб, амортизация ажратмалари ажратиб келинган асосий фондлар 

дастлабки қийматининг 50 фоизига қадарини ҳисобдан чиқаришга ҳақлидирлар. 

Кичик ёки хусусий корхона ишга тушган пайтдан эътиборан 2 йил ўтгунга қадар 

ўз фаолиятини тугатган тақдирда қўшимча равишда ҳисоблаб чиқарилган 

(тезлаштирилган) амортизация суммаси кичик ёки хусусий корхонанинг баланс фойдаси 

кўпайиши ҳисобига қайтарилади. 

Кичик бизнес ва хусусий тадбиркорлик субъектларига имтиёзли кредитлар бериш 

махсус фондларнинг ихтисослаштирилган агентликлари томонидан суғурта полиси 

асосида амалга оширадилар. 

Кичик бизнес ва хусусий тадбиркорлик корхоналарига имтиёзли кредитларни 

бериш кичик бизнес ва хусусий тадбиркорлик қўллаб-қувватлаш муассасалари томонидан 

амалга оширилади. Республика Давлат мулк кўмитаси ушбу мақсад учун 

хусусийлаштириш ва давлат тасаруффидан чиқаришдан тушган тушумлар ҳисобидан 50 

фоиз маблағларни кичик бизнесни қўллаб қувватловчи давлат жамғармаларига ўтказади. 

Қичик бизнес ва хусусий тадбиркорликни суғурталаш бўйича ҳимоя қилишни барча 

турдаги суғурта агентликлари ва бошқа махсус агентликларнинг тавсияномаларига асосан 

имтиёзли кредитларни ажратади. Мазкур ихтисослашган суғурта агентликлари 

тадбиркорлик таваккалчиликларидан ҳамда кредитлар қопланмаганлиги учун қарздорни 

жавобгарликдан имтиёзли шартларда суғурта йўли билан ҳимоя қилиш мажбуриятини ўз 

зиммасига оладилар. 

Тижорат банклари кичик бизнес ва хусусий тадбиркорлик субъектларига зарар 

етказганлиги учун, шу жумладан бой берилган фойда тарзида зарар етказганлиги учун 

меъёрий (қонун) ҳужжатларида белгиланган тартибда жавобгар бўладилар. 

Тижорат банклари кичик бизнес ва хусусий тадбиркорлик субъектларига банкдаги 

ўз ҳисоб  варақаларидан ўз маблағларини олишни рад этишга ҳақли эмаслар. 

Бозор иқтисодиёти турли мулк шакилларига, кўп укладли иқтисодиётга 

асосланади.  Шу боисдан Ўзбекистонда мулкни давлат тасаруфидан чиқариш ва 

хусусийлаштиришнинг иқтисодий жараёнлари олиб борилаётган ислоҳотларда аниқ 

намоён бўлмоқда.  

Давлат мулкини хусусийлаштириш мулкдорлар синфини келтириб чиқаради. «Хар 

бир шахс мулкдор бўлишига ҳақли дейилади» Ўзбекистон Республикаси асосий 

қонунида
2
. 

 Ўзбекистонда мулкчилик хуқуқи иқтисодий ўзгаришларни асосидир. Республикада 

мулкдор хуқуқи қонун билан тан олинган ва ҳимоя қилинади. Мулкчилик давлат ва 

нодавлат мулкка, хусусий, жамоа (ширкат) бошқа давлатлар ва халқаро ташкилотларга 

қарши жисмоний ва юридик шахслар мулки, хамда мулкчиликнинг аралаш шакли киради.  

 Демак хусусий тадбиркорликнинг хуқуқлари ва қонуний манфаатларини давлат 

кафолатлайди, эркин ва халол рақобат учун шароит яратади.  

 Биз «Монополия фаолиятини чеклаш тўьрисида» қонун қабул қилганмиз, лекин у 

амалда тўла тўкис иш бераётгани йўқ. Шунинг учун монополияга қарши қонунни 

кучайтириш керак, табиий монополиялар тўғрисида қонунни ва истеъмолчилар ҳуқуқини 

ҳимоя қилишни кучайтиришга қаратилган чора-тадбирларни кенгайтиришимиз керак. 

 Мулкдорлар синфини шакиллантириш масаласини тубдан хал этиш учун хусусий 

мулчилик ва куп укладли иқтисодиётни ривожлантиришимиз ва барпо этишимиз лозим. 

Бунинг учун қишлоқда пайчилик муносабатлари орқали  фермер ва дехкон 

хўжаликларини ривожлантириш ва эгалик туйгусини қайта тиклашимиз керак. эркин 

тадбиркорлик учун иқтисодий ва хуқуқий шарт шароитлар яратиш зарур. Бунинг учун, 

макро ва микро кредит олиш йулида мавжуд тусикларни олиб ташлаш керак. Якин икки 

уч йил ичида кичик ва хусусий корхоналар сонини икки баробар купайтириш ва ялпи 

миллий махсулотда уларнинг улушини камида 56% етказиш вазифаси турибди.  

 

 

 

 

 

 

 

 

 

 

 

                                                           

2
 Ўзбекистон Республикаси Конституцияси. –Т.: Ўзбекистон, 2014. 36 модда. 

Хулоса 

 

Иқтисодиётни модернизациялаш шароитида кичик бизнес ва хусусий 

тадбиркорликни бошқарилишида давлатнинг ўрни янада ошади. Мазкур секторни давлат 

томонидан бошқаришнинг асосий йўналишларини ишлаб чиқиш, уларни амалга 

оширишнинг йўл-йўриқларини асослаш алоҳида аҳамият касб этади. Шу нуқтаи назардан 

кичик корхоналарни бошқариш юзасидан қатор чора-тадбирларни амалга ошириш 

зарурияти бугунги кунда мавжуд. Асосий муаммолардан бири кичик бизнес ва хусусий 

тадбиркорлик фаолиятини чуқур таҳлил қилган ҳолда мавжуд бўлган имкониятларни 

ишга тушириш, улар фаолияти унумдорлигини ошириш юзасидан илмий асосланган 

таклиф ва тавсияларни асослаш муҳим вазифалардан бири ҳисобланади. 

Кичик бизнес ва хусусий тадбиркорликни бошқариш юзасидан Тўрақўрғон 

туманида қатор ижобий ишлар амалга оширилди. Бугунги кунда туманда 2 мингдан ортиқ 

кичик бизнес ва хусусий тадбиркорлик корхоналари рўйхатдан ўтган. Бу секторда меҳнат 

ресурсларининг 50 фоиздан кўпроғи фаолият кўрсатмоқда. Кичик бизнес ва хусусий 

тадбиркорлик корхоналари аҳолининг иқтисодий фаоллигини ошириш, янги иш 

ўринларини барпо этиш, маҳаллий хом ашё асосида маҳсулот ишлаб чиқариш, ички 

бозорни ҳаридорбоп маҳсулот билан тўлдириш иқтисодиётда алоҳида аҳамият касб 

этмоқда. 

Тўрақўрғон туманида кичик бизнес ва хусусий тадбиркорликни бошқариш 

соҳасида қатор муаммолар мавжудлиги кузатилди: 

− кичик бизнес ва хусусий тадбиркорлик фаолиятига хизмат кўрсатувчи 

инфратузилма фаолияти суст; 

− туманда асосан микрофирмалар жуда кўп, кичик корхоналар эса миқдоран жуда 

оз ривожланмоқда; 

− саноат тармоғидаги кичик бизнес субъектларининг фаолияти сезиларли эмас; 

− маҳуллий бошқарув идоралари билан кичик бизнес субъектлари ўртасидаги 

муносабатларда жиддий муаммолар бор, яъни айрим раҳбар ходимларнинг кўмаклашуви 

жуда суст даражада;  

Ушбу муаммоларни ҳал этиш юзасидан қатор тадбирларни, жумладан 

қуйидагиларни амалга ошириш зарур:             

− кичик бизнес корхоналари фаолиятини кенгайтириш мақсадида унга хизмат 

кўрсатувчи инфратузилма фаолиятини кучайтириш; 

− барча тармоқлардаги кичик бизнес корхоналари соҳа хусусиятларидан келиб 

чиққан ҳолда тайёр, ярим тайёр маҳсулотни ишлаб чиқариш ва хизмат кўрсатишнинг 

оптималлигини таъминлашга кўмаклашиш ва бунинг учун тегишли идоралар фаолиятини 

ошириш. 

 Давлат томонидан бошқаришда кичик бизнес корхоналарида ишлаб чиқарилаётган 

маҳсулотнинг иқтисодий йўналишини такомиллаштириш юзасидан: 

− ҳаридоргир, арзон ва сифатли истеъмол моллари ишлаб чиқаришни устувор 

ривожлантириш; 

− истеъмол бозорини рақобатбардош маҳсулотлар билан тўлдириш юзасидан 

рағбатлантирувчи дастак ва механизмларни амалиётга киритиш; 

− техник йўналишда ишлаб чиқарилаётган маҳсулотнинг юқори сифатли бўлиши 

ҳамда мазкур маҳсулотларни ишлаб чиқадиган кичик ва ўрта корхоналарнинг  

ихтисослашганлигини таъминлаш керак.    

 Ишлаб чиқарилаётган маҳсулотнинг даражаси юзасидан: 

− инновацион лойиҳалар асосида маҳсулот ишлаб чиқаришни кўпайтириш ва янги 

кичик корхоналарни шакллантирш; 

− ишлаб чиқаришнинг техник даражасини ошириш ва замонавий 

минитехнологияларни кенг қўллаш; 



43 

 

− мутахассислар малакасини узлуксиз оширишни таъминлаш. 

 Соҳа маҳсулот ишлаб чиқаришида саноат кичик корхоналарининг улушини 

ошириш юзасидан: 

− ишлаб чиқаришга илмни кўп талаб қилувчи маҳсулотларни жойлаштириш; 

− бозор талаблари асосида ишлаб чиқаришни ташкил қилиш; 

− маҳаллий хом ашё, ишлаб чиқариш чиқиндиларини ишлаб чиқаришга жалб 

қилиш мақсадга мувофиқдир. 

 Ишлаб чиқариш харажатлари ва фойда ўртасидаги мутаносиблик юзасидан: 

− ишлаб чиқаришга дастурий ёндашишни таъминлаш; 

− бошқарувчи кадрларни иқтисодий-ҳуқуқий маданиятини ошириш; 

− бошқарувчи кадрларнинг маданияти ва маънавиятини кўтаришни талаб қилади. 

 Ташқи иқтисодий фаолиятни оптималлаштириш ва фаоллаштириш юзасидан: 

− ташқи иқтисодий фаолият соҳасидаги мутахассисларни иқтисодий ўқувини 

ташкил қилиш; 

− экспорт имкониятларини кенгайтиришга маркетинг ва дастурий тамойиллар 

асосида ёндашиш; 

− экспорт-импортнинг мақбул вариантини ишлаб чиқиш ва бошқалар. 

 Юқорида таъқидланган муаммоларни ҳал қилиш юзасидан билдирилган 

таклифларни амалга ошириш кичик бизнес фаолиятини оширишга катта имконият 

яратади. 

Тўрақўрғон туманида хусусан, Ўзбекистонда кичик бизнеснинг истиқболдаги 

ривожланиши ва самарадорлигини ошириш юзасидан асосан қуйидагиларни амалга 

ошириш мақсадга мувофиқ: 

− бугунги кунда мавжуд бўлган камчиликларни бартараф этиш ва 

имкониятларидан самарали фойдаланишни таъминлаш; 

− кичик бизнес корхоналарининг ривожи ва минтақа ижтимоий-иқтисодий 

тараққиётини уйғун тарзда амалга ошириш, бу борада ташкилий, услубий ва бошқа 

тадбирларни кенг юзага чиқариш; 

− кадрлар тайёрлаш Миллий дастури талабларидан келиб чиққан ҳолда кичик 

корхоналар учун мутахассислар, айниқса бошқарувчи кадрлар тайёрлашнинг яхлит 

тизимини йўлга қўйиш ҳамда ахборот консалтинг тизимини мустаҳкамлаш; 

− кичик бизнеснинг техник даражасини кўтариш, уларнинг рақобатбардошлик 

даражасини ошириш ва инновацион жараёнларни кучайтиришни таъминлаш; 

− кичик корхоналарни ривожлантириш учун қулай иқтисодий-ҳуқуқий шарт-

ршароит яратиш, айниқса кредит олиш, банк-молия тизимлари ўртасидаги 

муносабатларни такомиллаштириш; 

− ташқи иқтисодий фаолиятни такомиллаштириш, уларнинг хом ашё ва бошқа 

моддий ресурслар бозорига объектив кириб боришларини кенгайтириш ҳамда кичик 

бизнес корхоналари томонидан ишлаб чиқилаётган маҳсулотларнинг ички ва ташқи 

бозорларда кенг сотилишининг оптимал механизм ва тизимларини йўлга қўйиш; 

− кичик корхоналарни бошқаришни такомиллаштириш, 2002-2005 йиллар 

давомида кичик ва ўрта корхоналар сонининг камида икки баробар ўсишини таъминлаш 

ва бошқалар. 

Кичик бизнес корхоналарини бошқариш борасида қатор иқтисодий-ташкилий 

механизмларни такомиллаштириш талаб этилади. Бу борада молиявий лизинг, молия, 

кредит ва бошқа механизмлардан кенг фойдаланиш алоҳида аҳамият касб этади. Ушбу 

таклифларни амалга оширилиши: кичик ва ўрта корхоналар фаолиятини тартибга солиш 

механизмини янада такомиллаштириш; уларнинг молиявий ва ишлаб чиқариш 

имкониятларини ҳисобга олган ҳолда керакли бўлган асосий фондлар билан таъминлаш; 

мавжуд ишлаб чиқариш потенциалидан унумли фойдаланишни таъминлайди. 

Янги иқтисодий шароитда кичик бизнес корхоналарининг ташқи иқтисодий 

фаолиятини тубдан такомиллаштириш долзарб муаммолардан бири ҳисобланади. Шу 

нуқтаи назардан қуйидаги йўналишларда фаол чора-тадбирларни амалга ошириш зарур:  

− ташқи бозорга чиқиш ва корхона экспорт имкониятларини кенгайтиришга 

дастурий ёндашишни таъминлаш; 

− маҳсулот экспорт-импортини оптималлаштириш истиқбол режаларини асослаш; 

− мазкур соҳада ишловчи юқори малакали мутахассисларни тайёрлаш ва бошқалар. 

Шуларни ҳисобга олган ҳолда, кичик бизнесни мазкур йўналишда 

ривожлантиришни рағбатлантиришда иерархия субъектлари - кичик корхона, бошқарув ва 

ихтисослаштирилган ташкилотларнинг мақсадга йўналтирилган фаолиятларини 

уйғунлаштириш, иқтисодий дастаклар асосида ёрдам ва таъсир қилиш ишларини амалга 

ошириш талаб қилинади. Шунинг учун ҳам кичик бизнес корхоналари томонидан ишлаб 

чиқарилган маҳсулотларини ташқи бозорларда сотилишини ташкил қилишга фикримизча 

дастурий ёндашишни амалга ошириш зарур, унга мувофиқ кичик корхоналар ташқи 

бозорга тасодифий эмас, балки ҳар томондан асосланган режа асосида ишлаб чиқаришга 

дастурий ёндашиш таъминланади. Кичик бизнес корхоналарининг ташқи бозорларга 

чиқишлари юзасидан таклиф қилинаётган дастурий ёндашув мазкур йўналишда 

харакатларнинг мувофиқлаштирилишини ва уйғунлигини таъминлашга, шу йўлда мавжуд 

бўлган бюрократик тўсиқларни тезкорлик билан олиб ташлашга ҳамда ишнинг илмий-

ташкилий асосда амалга оширилиши ва энг кўп натижа беришини таъминлайди. 

